დანართი №1
ტრენინგ-მოდულის შინაარსი

1. ტრენინგ-მოდულის დასახელება: აღმზრდელ-პედაგოგის პროფესიული განვითარება.
2.  ტრენინგ-მოდულის ხანგრძლივობა და დროში განაწილება: 66 საკონტაქტო საათი. 33 ორსაათიანი სესია. 
3. ტრენინგ-მოდულის მოცულობა ECTS კრედიტებისა და საათების (საკონტაქტო და არასაკონტაქტო) რაოდენობის მითითებით: 4  კრედიტი; 66  საკონტაქტო და 34 არასაკონტაქტო საათი.
4. ადამიანური რესურსი: შრომითი ხელშეკრულებით აყვანილი პირი (ტრენერი/ტრენერები) მოდულის სპეციფიკიდან გამომდინარე, შესაძლებელია ტრენინგი ჩატარდეს ორი ტრენერის მიერ. 
5. მატერიალური და ტექნიკური კონკრეტული სასწავლო რესურსი თითოეულ ჯგუფზე:  კომპიუტერი, პროექტორი, ფლიფჩარტი 1 შეკვრა, საწერი ფურცლები ერთი შეკვრა, 6 ცალი მარკერი, 5 ცალი სკოჩი, სათამაშო მასალა (5 მაკრატელი, 5 ქაღალდის წებო, 1 შეკვრა ფერადი ფურცლები, ჭიკარტი, ფერადი ფანქრები 5 შეკვრა, სველი ხელსახოცი ერთი შეკვრა, ხელის საღებავები, ფუნჯები 5 ცალი, ლოტო, სათამაშო სამზარეულოს ნაკრები, პლასტელინი 1 ყუთი ან „ტყლარწი“ 4 პატარა ქილა), ქვიშის საათი, წებოვანი ლენტი,  სამუშაო რვეული, ტესტი 1, ტესტი 2.
6. სერტიფიკატის გაცემის წესი და პირობები: სერტიფიკატის მისაღებად მონაწილემ უნდა დააკმაყოფილოს შემდეგი მოთხოვნები: დაესწროს  ტრენინგ-მოდულის 80%-ს და 100-ქულიდან დააგროვოს  მინიმუმ  60 ქულა. ამასთან, მონაწილემ შეფასების თითოეულ კომპონენტში ასევე უნდა დააგროვოს  მინიმუმ 60 ქულა. 
7. მონაწილეთა შეფასების სისტემა:  შეფასება ხორციელდება ასქულიანი სისტემით და ეფუძნება შემდეგ კომპონენტებს:
ტრენინგზე  ჩართულობა – პროგრამის  წარმატებით გავლისათვის მნიშვნელოვანია, რომ მონაწილეები არა მხოლოდ დაესწრონ ტრენინგებს, არამედ აქტიური მონაწილეობა მიიღონ სატრენინგო აქტივობებში (კითხვების დასმა, მონაწილება დისკუსიებში, ჯგუფური ნამუშევრების პრეზენტაცია) – 20 ქულა.

აღმზრდელ-პედაგოგის პორტფოლიო – 40 ქულა.
შემთხვევის ანალიზი/ტესტი – 20 ქულა.
ტრენინგის რეფლექსია – 20 ქულა.
ტრენინგის გეგმა

თემა 1: ადრეული და სკოლამდელი აღზრდისა და განათლების მნიშვნელობა და ძირითადი პრინციპები

სესია 1

	№
	თემა/ აქტივობა
	აქტივობის მიზნები
	მოკლე აღწერა
	დრო
	რესურსები

	1.1
	ტრენინგის მიზნები და მონაწილეთა გაცნობა
	მონაწილეების გაცნობა და პოზიტური კომუნიკაციის დამყარება
	ნაბიჯი 1. ტრენერი სთავაზობს მონაწილეებს აქტივობას, რომელიც უზრუნველყოფს ერთმანეთის გაცნობას. მაგალითად, შეგიძლიათ გამოიყენოთ მეწყვილის პრეზენტაცია – სთხოვეთ ჯგუფის თითოეულ წევრს, იპოვოს მეწყვილე და გაესაუბროს მას, გაცვალონ ერთმანეთში ინფორმაცია და ჯგუფის დანარჩენ წევრებს წარუდგინონ ის.  

ნაბიჯი 2. ტრენერი ატარებს აქტივობას, რომლითაც გამოავლენს მონაწილეთა მოლოდინებს ტრენინგ-პროგრამის მიმართ. მაგალითად იყენებს მეთოდს – „მოლოდინის ხე“.

ნაბიჯი 3. ტრენერი აკეთებს პრეზენტაციას ტრენინგ-პროგრამის მიზნების, თემების, ხანგრძლივობის შესახებ. აცნობს შესასრულებელ საშინაო დავალებებსა და მონაწილეთა შეფასების სისტემას. ხაზი გაუსვით რეფლექსიური დღიურის წარმოების მნიშვნელობას, რომელსაც ტრენინგის მონაწილეები ავსებენ ყოველდღიურად, როგორც ტრენერის მიერ მითითებულ დროს, ისე დამოუკიდებლად. 

ნაბიჯი 4. ტრენერი მონაწილეებთან ერთად შეიმუშავებს  წესებს, რომელსაც კედელზე აკრავს. 

ნაბიჯი 5. დისკუსია – სააღმზრდელო პროცესში ჯგუფის წესების ერთობლივად შემუშავებისა და დაცვის მნიშვნელობაზე. 
	60 წუთი
	დაფა, მარკერები, პატარა ფერადი ფურცლები. 

გამზადებული „მოლოდინის ხე“ და T დიაგრამა.

პრეზენტაცია 

ფლიპჩარტები.

	1.2
	ბავშვი, ბავშვობა და განათლება
	მონაწილეები განმარტავენ ბავშვობის პერიოდის მნიშვნელობას
	თემის აღწერა: არსებობს სხვადასხვა ხედვა ბავშვისა და ბავშვობის შესახებ. ამ ხედვებზე გავლენას ახდენს კულტურული და დროითი კონტექსტი. სხვადასხვა მსოფლმხედველობა განსხვავებულ გაგებას გვთავაზობს განათლების მიზნებთან დაკავშირებით. თითოეული ინდივიდის მსოფლმხედველობა გამოხატულებას პოვებს კონკრეტულ ქმედებებში.

ნაბიჯი 1. ტრენერი მონაწილეებს ყოფს მცირე ჯგუფებად. მონაწილეებს სთავაზობს გაიხსენონ და ერთობლივად შეავსონ ქვემოთ მოცემული  სქემა. 

(შენიშვნა ტრენერისთვის: კონკრეტული მონაწილის უსიამოვნო გამოცდილებას არ ჩაუღრმავდეთ და არ მოაწყოთ მისი ჯგუფში განხილვა).

ადრეულ და სკოლამდელ ასაკში/ ბავშვობაში უფროსების მიერ თქვენდამი გამოვლენილი დადებითი დამოკიდებულების, ქცევის მაგალითები: ბავშვის საქციელზე, აქტივობაზე მიცემული ობიექტური, პოზიტიური უკუკავშირი (შექება)  სითბოსა და ყურადღების  გამოვლენა, აღიარება, ძალისხმევის დაფასება, საინტერესო გამოცდილების მიღების შესაძლებლობა, რჩევის მიცემა, ერთად საინტერესო თამაშში ჩართვა, ინფორმაციის საინტერესოდ მიწოდება და სხვა), რომელიც დღემდე მახსოვს  და  ჩემზე მნიშვნელოვანი გავლენა მოახდინა.

 ადრეულ და სკოლამდელ ასაკში/ ბავშვობაში უფროსების მიერ თქვენდამი გამოვლენილი ნეგატიური დამოკიდებულების, უსიამოვნო ქცევის მაგალითი (ეს შეიძლება იყოს ასევე უკუკავშირი, შეუსაბამო გამოცდილება. ბავშვის საქციელზე, აქტივობაზე მიცემული სუბიექტური, ნეგატიური უკუკავშირი (დამცირება)  უგულებელყოფა, შენიშვნა,  ძალისხმევის არდაფასება, საერთო საქმეებში არჩართვა, ბავშვის ინტერესის იგნორირება  და სხვა)), რომელიც დღემდე გახსოვთ  (მნიშვნელოვანი გავლენა მოახდინა თქვენზე). 

გამოცდილებიდან გამომდინარე ბავშვებთან ურთიერთობისას ყოველთვის ითვალისწინებთ/ ცდილობთ გაითვალისწინოთ (ეცადეთ წინა ორ სვეტში მოცემული ჩამონათვალიც გამოიყენოთ).
ნაბიჯი 2. სურვილის მქონე მონაწილეები აკეთებენ საკუთარი ნამუშევრების პრეზენტაციას განხილულ თემაზე. 

ნაბიჯი 3. ტრენერი უკუკავშირს აძლევს ჯგუფებს და აჯამებს პრეზენტაციის სახით თემას.
	60 წუთი
	დაფა, მარკერები,

ფლიპჩარტი

A4 ფურცლები

პრეზენტაცია 


სესია 2

	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	2.1
	ადრეული და სკოლამდელი აღზრდისა და განათლების მნიშვნელობა 
	მონაწილეები განმარტავენ ადრეული და სკოლამდელი აღზრდისა და  განათლების მიზანს
	თემის აღწერა: ადრეული და სკოლამდელი ასაკი  არის  ყველაზე სწრაფი განვითარების ეტაპი ადამიანის სიცოცხლეში. აღნიშნულ პერიოდში თავის ტვინი განსაკუთრებულ ცვლილებებს განიცდის. ამ ასაკში ხდება იმ ბაზისური უნარების განვითარება, რომელიც მნიშვნელოვნად განაპირობებს ინდივიდის კომპეტენციებს ზრდასრულობაში.

ტრენერს შეუძლია ამოარჩიოს ქვევით მოცემული აქტივობები თემის „ადრეული და სკოლამდელი აღზრდისა და განათლების მნიშვნელობა“ განხილვის დაწყებისთვის. 
ნაბიჯი  1. გონებრივი იერიში – ადრეული და სკოლამდელი აღზრდისა და განათლების მნიშვნელობაზე (მაგ., რა მიზანი აქვს ადრეულ და სკოლამდელ აღზრდასა და განათლებას? რატომ არის ადრეული და სკოლამდელი პერიოდი  საგანმანათლებლო პროცესის მნიშვნელოვანი ეტაპი?). ტრენერს მონაწილეთა მოსაზრებები გადააქვს ფლიპჩარტზე. ახდენს მათ დაჯგუფებასა და რანჟირებას.  

ნაბიჯი 2. ტრენერი მონაწილეებს სთავაზობს ადრეული და სკოლამდელი აღზრდისა და განათლების დაწესებულების სამუშაო პროცესის ამსახველ ფოტოებს. სთხოვს გამოთქვან მოსაზრებები: თუ რა არის ფოტოზე მოცემული ტიპის ადრეული და სკოლამდელი აღზრდისა და განათლების დაწესებულების პედაგოგიური მიდგომის მიზანი? როგორი პიროვნების /მოქალაქის აღზრდაზეა ორიენტირებული? რის საფუძველზე აკეთებენ მონაწილეები დასკვნას?  ტრენერი აჯამებს მონაწილეთა მოსაზრებებს. 

ნაბიჯი 3. ტრენერი ატარებს გონებრივ იერიშს: რა ცოდნა, უნარ-ჩვევები და დამოკიდებულებები უნდა ჰქონდეს 21-ე საუკუნის მოქალაქეს? შესაძლებელია შემდეგ დაურიგოთ საკითხავი აღნიშნულ თემაზე და სთხოვოთ შეადარონ მათ მიერ გამოთქმული აზრები წაკითხულ დოკუმენტს და დაამატონ კიდევ ინფორმაცია. ყველა მონაწილე წარმოთქვამს საკუთარ მოსაზრებას. ტრენერი აფიქსირებს დიდი ფორმატის ფურცელზე მათ ნააზრევს. 

ნაბიჯი 4. ტრენერი კითხულობს აქტიურ ლექციას ადრეული და სკოლამდელი აღზრდისა და   განათლების მიზნისა და მნიშვნელობის შესახებ. ტრენერი კიდევ ერთხელ  აჯამებს მონაწილეთა მიერ გამოთქმულ მოსაზრებებს. ზოგადად საუბრობს დასახული მიზნების მიღწევის გზებზე, მონაწილეებს აცნობს სკოლამდელი განათლების პერიოდის მნიშვნელობას ბავშვის განვითარების პროცესში; ამ მიმართულებით საერთაშორისო გამოცდილებას;  ხაზსგასმით აღნიშნავს, რომ ადრეული და სკოლამდელი განათლება დღეს ორიენტირებულია ბავშვის ჰოლისტურ განვითარებაზე. მნიშვნელოვანია პოზიტიური, ფიზიკური და ემოციური უსაფრთხო გარემოს შექმნა, მშობელთა ჩართულობის ხელშეწყობა. 

შენიშვნა: ყოველი სესიის ბოლოს ტრენერი აკეთებს უკუკავშირს: რა ცოდნა, უნარ-ჩვევები და დამოკიდებულებები გამოუმუშავდათ მონაწილეებს. ისინი აკეთებენ ჩანაწერებს ყოველდღიურ რეფლექსიურ დღიურში და ათავსებენ თავიანთ პორტფოლიოში. 

ტრენინგის მსვლელობისას ყველა შექმნილი მასალა სასურველია გამოიფინოს კედლებზე.
	60 წუთი
	დაფა, მარკერები,

ფლიპჩარტები

საკითხავი მასალა

პრეზენტაცია 

დაფა, მარკერები,

ფლიპჩარტი

	2.2
	ხარისხიანი ადრეული და სკოლამდელი აღზრდისა და  განათლების შედეგები ინდივიდისა და სახელმწიფოს დონეზე 
	მონაწილეები განმარტავენ ხარისხიანი ადრეული და სკოლამდელი აღზრდისა და განათლების მნიშვნელობას
	თემის აღწერა: ხარისხიან ადრეულ და სკოლამდელ აღზრდასა და  განათლებას აქვს გავლენა, ერთი მხრივ, ბავშვის აწმყოსა და მომავალზე დ,ა მეორე მხრივ, სახელმწიფოს კეთილდღეობაზე. ეს არის ერთგვარი წინაპირობა საზოგადოებაში სოციალური თანასწორობისათვის.

ნაბიჯი  1. ტრენერი მართავს აქტიურ დისკუსიას, დისკუსიისთვის იყენებს შემდეგ შეკითხვებს:  რას ნიშნავს თქვენი აზრით ხარისხიანი ადრეული და სკოლამდელი აღზრდა და განათლება? რა გავლენა შეიძლება მოახდინოს ხარისხიანმა ადრეულმა და სკოლამდელმა განათლებამ ინდივიდის ცხოვრებაზე? რა გავლენა შეიძლება მოახდინოს ხარისხიანმა ადრეულმა და სკოლამდელმა განათლებამ სახელმწიფოზე? 

ნაბიჯი 2. მოცემულ საკითხზე ტრენერი აკეთებს პრეზენტაციას. 

ნაბიჯი 3. მონაწილეები სესიის ბოლოს ინდივიდუალურად აკეთებენ ჩანაწერებს რეფლექსიურ დღიურში საკუთარი აღმოჩენების შესახებ. შემდეგ კი მცირე ჯგუფებში უზიარებენ ერთმენეთს პირველი ორი სესიის მნიშვნელოვან შთაბეჭდილებებს. 
	60 წუთი
	დაფა, მარკერები,

ფლიპჩარტი

პრეზენტაცია 


სესია 3

	№
	თემა/ აქტივობა
	აქტივობის მიზნები
	მოკლე აღწერა
	დრო
	რესურსები

	3.1
	ხარისხიანი ადრეული და სკოლამდელი განათლება
	მონაწილეები განმარტავენ

ხარისხიანი ადრეული და სკოლამდელი განათლების მახასიათებლებს 
	აღწერა: დადებითი შედეგები ბავშვისა და სახელმწიფოს დონეზე მხოლოდ ხარისხიან ადრეულ და სკოლამდელ განათლებას მოაქვს. ხარისხს კი სხვადასხვა კონკრეტული მახასიათებლები უზრუნველყოფს. ამ მახასიათებლების დასადგენად მნიშვნელოვანია კვლევების შედეგების ცოდნა, რომელსაც ეყრდნობა  „ევროპის ხარისხის ჩარჩო ადრეული განათლებისა და ზრუნვისთვის“ და საქართველოში არსებული „ადრეული და სკოლამდელი აღზრდისა და განათლების დაწესებულებების გარემოსა და სასწავლო-აღმზრდელობითი პროცესის  ხარისხის სტანდარტი“.

ნაბიჯი 1. ტრენერი დისკუსიის წარმართვისთვის სვამს შეკითხვებს:  მაგალითად „რას შეაფასებდით პირველ რიგში ადრეულ და სკოლამდელი აღზრდისა და განათლების  დაწესებულებაში?  როგორია თქვენი აზრით ამ ტიპის საუკეთესო დაწესებულება?“

ნაბიჯი 2. აქტიური ლექცია – პრეზენტაცია თანამედროვე განათლების პრინციპებზე (მაგ., ბავშვზე ორიენტირებული და ჰოლისტური).
	40 წუთი
	დაფა, მარკერები,

ფლიპჩარტი

პრეზენტაცია 

	3.2
	„ადრეული და სკოლამდელი აღზრდისა და განათლების შესახებ“ საქართველოს კანონი და სხვა მარეგულირებელი  დოკუმენტები
	მონაწილე ჩამოთვლის ადრეული და სკოლამდელი აღზრდისა და განათლების სფეროში არსებულ  მარეგულირებელ დოკუმენტებს და განმარტავს მათ მნიშვნელობას
	თემის აღწერა: საქართველოს კანონი „ადრეული და სკოლამდელი აღზრდისა და განათლების შესახებ“ დამტკიცდა 2016 წელს. რამაც განაპირობა სხვადასხვა სტანდარტებისა და ნორმატიული აქტების შექმნის საჭიროება, რომლებიც არეგულირებენ ადრეული და სკოლამდელი აღზრდისა და განათლების სფეროს სხვადასხვა მიმართულებებს.

ნაბიჯი 1. ტრენერი მონაწილეებს ყოფს ოთხ მცირე ჯგუფად. ტრენერი თითოეულ ჯგუფს შემთხვევითი შერჩევის პრინციპის ან მონაწილეთა სურვილის მიხედვით აძლევს ერთ  დოკუმენტს  და სთხოვს  მიჰყვნენ შემდეგ ინსტრუქციას: განიხილონ დოკუმენტი შემდეგი საკითხების გათვალისწინებით მაგ.: როდის შეიქმნა დოკუმენტი, ვინ შექმნა, რას არეგულირებს, რა არის განსაზღვრული, რა ინფორმაცია მივიღეთ.  

აქტივობის დროს განიხილება შემდეგი დოკუმენტები:

· „ადრეული და სკოლამდელი აღზრდისა და განათლების შესახებ’’ საქართველოს კანონი;

· ადრეული და სკოლამდელი  აღზრდისა და განათლების სახელმწიფო სტანდარტების შესავალი;
· აღმზრდელ-პედაგოგის პროფესიული სტან-დარტი;
· ბავშვის უფლებათა კონვენცია (შემოკლებული ვერსია).
ნაბიჯი 2. ჯგუფები აკეთებენ  წაკითხული დოკუმენტების შესახებ მოკლე პრეზენტაციებს.

ნაბიჯი 3. ტრენერი აკეთებს უკუკავშირს და მოკლე პრეზენტაციით  მარეგულირებელ დოკუმენტებს მიმოიხილვას. 
	80 წუთი
	საკითხავი მასალა 

პრეზენტაცია 


სესია 4
	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	4.1
	ხარისხიანი/ ინკლუზიური განათლება
	მონაწილეები განმარტავენ ადრეული და სკოლამდელი ინკლუზიური განათლების ძირითად პრინციპებს
	ნაბიჯი 1. ტრენერი მონაწილეებს ყოფს ოთხ მცირე ჯგუფად და ურიგებს პატარა ფურცლებს, სადაც დაწერილია სიტყვები: „მრავალფეროვნების ხელშეწყობა“, „თანასწორობა“ „მიმღებლო-ბა“ „განსხვავებულის პატივისცემა“. აქედან თითოეული ჯგუფი ირჩევს ერთ – ერთს და დანარჩენ მონაწილეებს უხსნის მის მნიშვნელობას, აღნიშნავს პრაქტიკაში  ამ ღირებულებების/ პრინციპების ხელშეწყობის აუცილებლობას და მიღწევის გზებს.  

ნაბიჯი 2. ტრენერი განვლილი სესიებიდან სთხოვს მონაწილეებს გაიხსენონ თანამედროვე ხარისხიანი განათლების ძირითადი პრინციპები. 

ნაბიჯი 3. თემის გასაშლელად ასევე სთხოვეთ მცირე ჯგუფებში ერთმანეთს გაუზიარონ მე-2 სესიის ბოლოს რეფლექსიურ დღიურში გაკეთებული ჩანაწერები თანამედროვე, ხარისხიანი  განათლების პრინციპებთან დაკავშირებით.  

ნაბიჯი 4. ტრენერი თემის შეჯამებისთვის ბიძგს აძლევს მონაწილეებს შეადარონ ხარისხიანი ადრეული და სკოლამდელი  განათლება – ინლუზიურ განათლებას მათი ძირითადი პრინციპების მიხედვით. საბოლოოდ ტრენერი ხაზს უსვამს მათ იდენტურობას.
	60 წუთი
	სამუშაო რვეული 

ფლიფჩარტი, მარკერები


	4.2
	ხარისხიანი/ ინკლუზიური განათლების პრინციპები
	მონაწილეები განსაზღვრავენ პრაქტიკაში ინკლუზიურ განათლებასთან დაკავშირებულ გამოწვევებს
	ნაბიჯი 1. ტრენერი მონაწილეებს სთხოვს ადრეული და სკოლამდელი აღზრდისა და განათლების დაწესებულებების გარემოსა და სასწავლო-აღმზრდელობითი პროცესის ხარისხის სტანდარტის  დოკუმენტში ინდივიდუალურად წაიკითხონ მიმართულება: ინკლუზიური განათლება და გამოყონ ის საკითხები, რომელიც პრობლემურია მათ ადრეული და სკოლამდელი აღზრდისა და განათლების დაწესებულებაში/ დაწესებულებებში. ჯგუფის წევრებთან ერთად იმსჯელონ და გამოყონ საკუთარი დაწესებულების ძლიერი მხარეები და საჭიროებები.

ნაბიჯი 2. თითოეული ჯგუფი აკეთებს პრეზენტაციას და ტრენერი აძლევს მათ უკუკავშირს. 
	60 წუთი
	საკითხავი მასალა 
ფლიფჩარტი, მარკერები


სესია 5

	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	5.1
	კურიკულუმი ადრეულ განათლებაში
	მონაწილეები განმარტავენ კურიკულუმის მნიშვნელობას
	ნაბიჯი 1. ტრენერმა სასურველია დაიწყოს სესია დისკუსიით: როგორ ესმით სიტყვა კურიკულუმი? რა ტიპის კურიკულუმებს იცნობენ ადრეული აღზრდისა და განათლების სფეროში? ანიჭებენ თუ არა რომელიმეს უპირატესობას? რატომ? 
ნაბიჯი 2. ტრენერი აკეთებს პრეზენტაციას: კურიკულუმის არსი/მნიშვნელობა და მოდელები. (პრეზენტაციის დროს გარდა ცალკეული კურიკულუმებისა ახსენეთ ისეთი პროგრამები, რომელიც შესაძლებელია კურიკულუმთან ინტეგრირებულად გამოიყენოს ჯგუფში მომუშავე სპეციალისტმა, მაგ., „ნეიროპლასტიკურობა და განათლება“). 
	40 წუთი
	პრეზენტაცია 

	5.2
	საერთაშორისო კურიკულუმის ტიპები
	მონაწილეებს შეუძლიათ  კურიკულუმის ეფექტური მახასიათებლების ჩამოთვლა
	ნაბიჯი 1. ტრენერი მონაწილეებს ურიგებს სხვადასხვა ტიპის კურიკულუმების აღწერას  მცირე ჯგუფებში: (მაგალითად: მონტესორის პედაგოგიკა, რეჯიო-ემილია, ახალი შესაძლებლობები, სასკოლო მზაობის პროგრამა ,,თ-ა-მ-ა-შ-ი’’, პროგრამა ,,ნაბიჯ-ნაბიჯ’’). 

თითოეული ჯგუფი აკეთებს პრეზენტაციას მის მიერ დამუშავებულ კურიკულუმზე – გამოყოფს მის ძირითად მახასიათებლებს. 

ნაბიჯი 2. ტრენერი ყველა ჯგუფის მიერ გაკეთებულ ნამუშევრებს გამოფენს კედელზე და წარმართავს დისკუსიას წაკითხული მოდელების საერთო და განსხვა-ვებულ მახასიათებლებზე.

ნაბიჯი 3. ტრენერი მონაწილეებს სთხოვს  ადრეული და სკოლამდელი აღზრდისა და განათლების დაწესებულე-ბების გარემოსა და სასწავლო -აღმზრდელობითი პროცესის   ხარისიხის სტანდარტის დოკუმენტში ინდივიდუალურად წაიკითხონ მიმართულება 2:  ,,კურიკულუმი და მეთოდო-ლოგია’’. გამოყონ ის საკითხები, რომელიც პრობლემურია მათ ადრეული და სკოლამდელი აღზრდისა და განათ-ლების დაწესებულებაში/დაწესებულებებში. ჯგუფის წევ-რებთან ერთად იმსჯელონ და გამოყონ საკუთარი პრაქტიკის საჭიროებები.

ნაბიჯი 4. თემის შეჯამებისთვის სასურველია სესიაზე მიღებული ცოდნა და ჯგუფის აღმოჩენები დააკავშიროთ საქართველოში არსებული ადრეული და  სკოლამდელი აღზრდისა და  განათლების პრაქტიკასთან. 
	80 წუთი
	საკითხავი მასალა 

ფლიფჩარტი, მარკერები

საკითხავი მასალა 


სესია 6

	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	6.1
	„ადრეული და სკოლამდელი აღზრდისა და განათლების შესახებ“ საქართველოს კანონი,  ადრეული და სკოლამდელი აღზრდისა და განათლების სახელმწიფო სტანდარტები და სხვა მარეგულირებელი  დოკუმენტები
	მონაწილეს შეუძლია  პრაქტიკაში არსებული ძირითადი საჭიროებების ჩამოთვლა
	ნაბიჯი 1. გონებრივი იერიში: ტრენერი მონაწილეებს უსვამს შეკითხვას: ადრეული და სკოლამდელი აღზრდისა და განათლების მარეგულირებელი დოკუმენტების გაცნობის შემდეგ (რომლებსაც გაეცნენ წინა სესიის ბოლოს) გაიხსენონ და ჩამოთვალონ – ახალ მოთხოვნებთან მიმართებაში  თუ რა საჭიროებები გვაქვს დღეს დარგში  ყველაზე მეტად? (მნიშვნელოვანია, რომ მათი ჩამონათვალი  მაქსიმალურად ყველა საკითხის მომცველი იყოს. ამიტომ ტრენერი ბიძგს აძლევს მონაწილეებს, რომ მათ ფიზიკური და მატერიალური სირთულეების გარდა  იმსჯელონ მეთოდოლოგიურ საკითხებზეც). ტრენერს მონაწილეთა მოსაზრებები გადააქვს ფლიპჩარტზე.  მათთან ერთად ახდენს იდეების გაერთიანებას და რანჟირებას. 

ნაბიჯი 2. მას შემდეგ, რაც მონაწილეები შექმნიან საჭიროებათა ჩამონათვალს, ტრენერი მონაწილეებს ყოფს  ოთხ ან ხუთ ჯგუფად. თითოეული ჯგუფი მუშაობს საკითხზე: რა ფაქტორები შეიძლება იყოს ხელშემწყობი არსებული საჭიროებების დაკმაყოფილე-ბისთვის და რა ხელის შემშლელი. 

მუშაობის დასრულების შემდეგ მონაწილეთა ჯგუფები უცვლიან ერთმანეთს ნამუშევრებს შემდეგი პრინციპით (1-ლი ჯგუფი მე-2 ჯგუფს, მე-2 – მე-3 ს... მე -4 პირველ ჯგუფს და ა.შ.). თითოეული ჯგუფი ნამუშევარში ამატებს იმ მოსაზრებებს, რომელიც იყო მათთან წარმოდგენილი  და არ არის კოლეგებთან. საბოლოოდ ერთი მოხალისე ჯგუფის პრეზენტატორი წარმოადგენს ნაშრომს. 

ნაბიჯი 3. ტრენერი სთხოვს იმავე ჯგუფებს, რომ აირჩიონ ერთ-ერთი საჭიროება დასახელებული ფაქტორების გათვალისწინებით და დასახონ მისი დაძლევის კონკრეტული გზები.  
ნაბიჯი 4. თითოეული ჯგუფი წარმოადგენს პრეზენტაციას. იმართება დისკუსია.  
	60 წუთი
	დაფა, მარკერები,

ფლიპჩარტი

	6.2
	„ადრეული და სკოლამდელი აღზრდისა და განათლების შესახებ“ საქართველოს კანონი და სხვა მარეგულირებელი  დოკუმენტები
	მონაწილე განმარტავს ადრეული  და სკოლამდელი აღზრდისა და განათლების სახელმწიფო სტანდარტებში გამოყენებულ  ტერმინოლოგიას
	ნაბიჯი 1. ტრენერი აცნობს მონაწილეებს, რომ იმუშავებენ ადრეული და სკოლამდელი აღზრდისა და განათლების სახელმწიფო სტანდარტში გამოყენებულ ტერმინოლოგიაზე. ტრენერი მონაწილეებს ყოფს 5 ჯგუფად. თითოეულ ჯგუფს უხდება მუშაობა ადრეული და სკოლამდელი აღზრდისა და განათლების სახელმწიფო სტანდარტში წარმოდგენილ  რვა ტერ-მინზე. სამუშაო ფურცელში „ტერმინები“ წარმოდგე-ნილია სამსვეტიანი ცხრილი. ცხრილის პირველ სვეტში მოცემულია ტერმინთა ჩამონათვალი. მეორე სვეტში ,,ჩემი განმარტება.’’ მონაწილეებს უხდებათ ტერმინების განმარტება ჯერ საკუთარ ცოდნასა და  გამოცდილებაზე დაყრდნობით. ამის შემდეგ  ისინი  ეცნობიან სამუშაო ფურცლებში ტერმინთა რეალურ განმარტებებს და  შეაქვთ დაზუსტება ცხრილის მესამე სვეტში. ჯგუფები ერთმანეთს უზიარებენ ნამუშევრებს, მსჯელობენ იმის შესახებ, თუ რომელი ტერმინის დაზუსტება გახდა საჭირო.

საბოლოოდ ტრენერი აჯამებს, რომ სამომავლოდ მნიშვნელოვანია დარგის სპეციალისტების მიერ აღნიშნული ტერმინოლოგიის სწორი მნიშვნელობით გამოყენება. 

საშინაო დავალება 1: ტრენერი მონაწილეებს აძლევს დავალებას: ადრეული და სკოლამდელი აღზრდისა და განათლების დაწესებულებების გარემოსა და სასწავლო-აღმზრდელობითი პროცესის ხარისხის სტანდარტის დოკუმენტიდან ამოირჩიონ რომელიმე მიმართულე-ბიდან (მუხლიდან) რომელიმე ორი სტანდარტი.  სტანდარტის შეფასების მიზნით მცირე ჯგუფებში (2-3 მონაწილე) დაგეგმონ მათზე პრაქტიკაში ინფორმაციის მიღების გზები  (მაგ., ინტერვიუ, დაკვირვება). მომდევნო სესიისთვის მონაწილეები ინდივიდუალუ-რად ან წყვილში (თუ ეს შესაძლებელია მონაწილეთა საცხოვრებელი ადგილისა და სამუშაო გრაფიკიდან გამომდინარე) ამზადებენ მოპოვებულ ინფორმაციაზე დაყრდნობით პრეზენტაციას. პრეზენტაცია უნდა მოიცავდეს  პრაქტიკის ამსახველ ფოტო მასალას ან მაქსიმუმ 5-წუთიან ვიდეოს (შესაბამისი ნებართვის მოპოვების შემთხვევაში).  

აღნიშნული პრეზენტაციის განხილვა მოხდება მომ-დევნო სესიაზე. თითოეული მონაწილის პრეზენტაცია 5-7 წუთს გაგრძელდება.  

საბოლოოდ,  მონაწილეები პრეზენტაციისთვის მომზა-დებულ მასალას   საკუთარ პორტფოლიოში ათავსებენ. პორტფოლიოს შეფასების კრიტერიუმები  მოცემულია დანართში №2. პრეზენტაციის წყვილში წარმოდგენის შემთხვევაშიც მონაწილეთა პორტფოლიოები  ინდივი-დუალურად შეფასდება. 
	60 წუთი
	დაფა, მარკერები,

ფლიპჩარტი

სამუშაო რვეული  
სამუშაო რვეული  


სესია 7

	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	7.1
	ადრეული და სკოლამდელი აღზრდისა და განათლების დაწესებულებების გარემოსა და სასწავლო-აღმზრდელობითი პროცესის  ხარისხის სტანდარტი
	მონაწილე პროგრამის ხარისხის სტანდარტის  დოკუმენტთან ნაწილობრივ აკავშირებს პრაქტიკას/ განსაზღვრავს პრაქტიკაში არსებულ გამოწვევებს
	ნაბიჯი 1. წინა სესიაზე მიცემული დავალების  პრეზენტაცია და განხილვა. 

მონაწილეები ჯგუფის დანარჩენ წევრებს აცნობენ თუ ადრეული და სკოლამდელი აღზრდისა და განათლების დაწესებულებების გარემოსა და სასწავლო-აღმზრდელო-ბითი პროცესის ხარისხის სტანდარტის  რომელი მუხლი, სტანდარტი, ინფორმაციის მიღების გზები შეარჩიეს მათ დაწესებულების შესაფასებლად  და რამდენად აკმაყოფილებდა ის  აღნიშნული სტანდარტის მოთხოვნებს.

ნაბიჯი 2. მონაწილეები და ტრენერი თითოეულ პრეზენტა-ტორს აძლევენ უკუკავშირს პრეზენტაციის  დასრულების-თანავე.
	110 წუთი
	დაფა, მარკერები,

ფლიპჩარტი

კომპიუტერი, პროექტორი

	7.2
	„ადრეული და სკოლამდელი აღზრდისა და განათლების დაწესებულებების გარემოსა და სასწავლო -აღმზრდელობითი პროცესის  ხარისხის სტანდარტი
	· -     -
	ნაბიჯი 1. ტრენერი აჯამებს წარმოდგენილ პრეზენტაციებს. 

ნაბიჯი 2. მონაწილეები ინდივიდუალურად აკეთებენ ჩანაწერებს დავალებაზე მუშაობისას გაკეთებული მნიშვნე-ლოვანი აღმოჩენების შესახებ.
	10 წუთი
	დაფა, მარკერები,

ფლიპჩარტი

კომპიუტერი, პროექტორი


თემა 2: ბავშვის აღზრდისა და განათლების სტანდარტები

სესია 8

	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	8.1
	ბავშვის განვითარება
	მონაწილე ჩამოთვლის საკუთარ საჭიროებებს თემასთან მიმართებაში
	თემის აღწერა: ბავშვის განვითარება კომპლექსური პროცესია, რომელიც ადამიანის ცხოვრებაში მიმდინარე ცვლილებებს მოიცავს დაბადებიდან ზრდასრულობის ასაკამდე. ბავშვის განვითარების შესახებ ბაზისური ცოდნა ეხმარება აღმზრდელ-პედაგოგს ბავშვზე ორიენტირებული საგანმანათლებლო პროცესის განხორციელებაში. ბავშვის აღზრდისა და განათლების  სტანდარტი არის დოკუმენტი, რომელიც განსაზღვრავს ბავშვისთვის მისაღწევ შედეგებს დაბადებიდან 5 წლამდე. სტანდარტის დოკუმენტის ცოდნა ეხმარება აღმზრდელ-პედაგოგს ერთი მხრივ გაიაზროს ბავშვის განვითარება, ხოლო მეორე მხრივ განსაზღვროს სააღმზრდელო და საგანმანათლებლო პროცესის მიზნები. სტანდარტი გვაძლევს საკვანძო ინფორმაციას ადრეული და სკოლამდელი ასაკის ბავშვის განვითარების შესახებ, თუმცა მიზნების მისაღწევად მნიშვნელოვანია აღნიშნული ინფორმაციის სწორი გამოყენება. ბავშვის აღზრდისა და განათლების სტანდარტი გვაძლევს საშუალებას დავინახოთ თითოეული ბავშვის განვითარების პროცესი და გვიქმნის წარმოდგენას ბავშვის განვითარების შემდგომი ეტაპების შესახებ. შესაბამისად, აღნიშნული სტანდარტი ინდივიდუა-ლიზაციის საშუალებას იძლევა.

ნაბიჯი 1. ტრენერი ეკითხება მონაწილეებს, მათი აზრით თუ როგორ ვითარდება ადამიანი? რითი ხასიათდება ადრეულ და სკოლამდელ ასაკში განვითარება? რა უნდა ვიცოდეთ, რომ მოვახერხოთ ბავშვის განვითარების ხელშეწყობა? რა ინსტრუმენტები/მეთოდები შეიძლება იყოს გამოყენებული განვითარების პროცესის შესაფასებლად? მონაწილეები მსჯელობენ და გამოთქვამენ  მოსაზრებებს, ტრენერი ფლიფჩარტზე წერს ჯგუფისთვის საინტერესო საკითხებს და მართავს დისკუსიას მათ საჭიროებებზე აღნიშნულ თემასთან მიმართებაში. 

ნაბიჯი 2. ტრენერი მონაწილეებს სთავაზობს რომელიმე თამაშს, სასურველია მოტორული თამაში (რომელსაც განტვირთვის მიზანიც ექნება) მაგ., „ვცეკვავთ ადგილზე“ – იატაკზე დალაგებულია ოთკუთხედი ან მრგვალი ფორმის სხვადასხვა ფერის ნიშნულები. ტრენერი მსურველებს სთავაზობს დადგნენ ამ ფიგურების ცენტრში და იწყებს ვარჯიშს. ავხტეთ 3-ჯერ, ჩავიცუცქოთ, დავბზრიალდეთ და ისევ ავხტეთ. მონაწილეები უნდა ეცადნონ, რომ ფერად ფიგურას არ გასცდნენ მოძრაობების შესრულებისას. რამდენიმეწუთიანი თამაშის შემდეგ ტრენერი ეკითხება მათ რა უნარებია ჩართული აღნიშნულ აქტივობაში. ბიძგს აძლევს მოტორული სფერო კიდევ უფრო დააკონკრეტონ, მაგ., ხტომა, ჩაჯდომა, წამოდგომა. ეკითხება ასევე არის თუ არა სხვა უნარებიც ჩართული გარდა მოტორიკისა. ტრენერი აღნიშნული დისკუსიას იყენებს შემდეგი სესიის აქტივო-ბებზე გადასვლისთვის. 
	40 წუთი
	დაფა, მარკერები,

ფლიპჩარტი

ფერადი ფურცლები A4. 

	8.2
	ბავშვის განვითარება
	მონაწილე განმარტავს ბაზისურ ცოდნას ბავშვის განვითარების შესახებ
	ნაბიჯი 1. ტრენერი ადრეული და სკოლამდელი ასაკის ბავშვის  განვითარების ძირითადი მახასიათებლების  გასააზ-რებლად მონაწილეებს სთავაზობს აქტივობებს. მაგალითად:  

· ტრენერი მონაწილეებს ურიგებს სხვადასხვა ფერის ბარათებს. აქტივობაში გამოყენებულია 5 სხვადასხვა ფერის ბარათი, სადაც თითოეული ფერი აღნიშნავს ადრეული და სკოლამდელი აღზრდისა და განათლების სტანდარტში მოცემულ განვითარების თითო სფეროს, მაგალითად, მწვანე შეესაბამება სფეროს „კომუნიკა-ციური უნარების, ენისა და მეტყველების’’ განვითარება. შემდეგ სთხოვს ერთი ფერის მქონე მონაწილეებს ერთად დასხდნენ და მცირე ჯგუფებში აძლევს დავალებას, გააკეთონ ნახატი (ან ჩამოწერონ) სადაც ნაჩვენებია ამ სფეროსთან დაკავშირებული   განვითარების  ძირითადი მიმართულებები. მაგალითად,   რეცეპტული ენა; ექსპრე-სიული ენა და მეტყველება; პრაგმატული განვითარება; ადრეული წიგნიერება. 

· ტრენერი მონაწილეებს ყოფს 5 ჯგუფად, ურიგებს ფლიფჩარტებს. ასევე აქვს 5 სხვადასხვა ფერის ბარათი სადაც თითოეულს აწერია 5 სხვადასხვა სფერო. თითოეულ ბარათს აძლევს თითო ჯგუფს. ვისაც რომელი ფერი/სფერო შეხვდება მუშაობს ამ სფეროს მნიშვნელოვა-ნი მახასიათებლების ჩამოწერაზე. მაგალითად ხატავს კიბეს, სადაც ჩამოწერილი/დახატულია ბავშვის ემოციუ-რი განვითარების ძირითადი ეტაპები. შემდეგ მონაწი-ლეები ცვლიან იმგვარად ფურცლებს, რომ ყველა ჯგუფს უწევს ყველა სფეროზე მუშაობა. ბოლოს უბრუნდება ფურცელი სფეროს საწყის ჯგუფს. ჯგუფი განიხილავს, თუ რა დაუმატეს სხვა ჯგუფის წევრებმა. მოცემული „დამატებები“ განიხილება დიდ ჯგუფში.

ნაბიჯი 2. ტრენერი აკეთებს პრეზენტაციას ბავშვის განვითარების ძირითადი მახასიათებლების შესახებ. ტრენერი ეხება 2-დან 3; 3-დან 4 და 4 დან -5 წლამდე ბავშვის განათლების სტანდარტის სტრუქტურას. 

ნაბიჯი 3. პრეზენტაციის შემდეგ ტრენერი მონაწილეებს სთხოვს დაუბრუნდნენ მათ მიერ შექმნილ პოსტერებს და მოსმენილ პრეზენტაციაზე დაყრდნობით შეიტანონ ცვლილებები მათში. 

ნაბიჯი 4. ტრენერი სთავაზობს მონაწილეებს რომელიმე მოტორულ აქტივობას მცირე ჯგუფებში, ერთი მხრივ განტვირთვისთვის, მეორე მხრივ კი თამაშის შემდეგ ისევ ეკითხება ჯგუფის წევრებს, რა უნარის განვითარებას უწყობს ხელს აღნიშნული თამაშები. მაგ., ითამაშეთ:

 „ბილიკები უღრან ტყეში“  – იატაკზე დავაწებოთ ფერადი ლენტები და გავაკეთოთ სხვადასხვა ფორმის მარშრუტი მაგალითად: ზიგზაგები, სერპანტინი, ოთკუთხედები და ა.შ.  ვთხოვოთ მონაწილეებს ზუსტად გაიაროს ლენტზე ისე, რომ არ გადასცდეს მას. მან უნდა შეინარჩუნოს წონასწორობა. გასამარტივებლად ვთხოვოთ რომ ხელები გაშალოს სიგანეზე,  მაგალითად, როგორც აკრობატმა თოკზე სიარულისას.
	80 წუთი
	ფურცლები, მარკერები, ფერადი ფანქრები, ფლიფჩარტი

პრეზენტაცია 


სესია 9

	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	9.1 
	ბავშვის განვითარება
	მონაწილე განმარტავს ბაზისურ ცოდნას ბავშვის განვითარების შესახებ
	ნაბიჯი 1. განვითარების სფეროებისა და ინდიკატორების ლოგიკის გასააზრებლად ტრენერი იყენებს  რომელიმე აქტივობას მცირე ჯგუფებში

· ტრენერი მცირე ჯგუფებში ურიგებს მონაწილეებს ბავშვის აღზრდისა და განათლების სტანდარტიდან ამოღებულ (დაჭრილი) სხვადასხვა ინდიკატორებს გაბნეულად. შემდეგ მათ უნდა მიუსადაგონ/ დააჯგუფონ, თუ რომელ სფეროს მიეკუთვნება აღნიშნული ინდიკატორი.

· მონაწილებს ურიგდებათ ერთი სფეროს ინდიკა-ტორები არეულად და მათ უნდა დაალოგონ განვი-თარების თანმიმდევრული ლოგიკის მიხედვით – რომელი ინდიკატორი რომლის შემდეგ მოდის.

· ერთ-ერთი მცირე ჯგუფი უკითხავს დანარჩენ ჯგუფებს ინდიკატორებს. ჯგუფის სხვა წევრებმა უნდა ამოიცნონ რომელ სფეროზე/მახასიათებელზე არის საუბარი. არასწორი პასუხის შემთხევაში ჯგუფი დანარჩენ მონაწილეებს აძლევს დამატებით მინიშნებებს როგორც ვერბალურად, ისე არავერბა-ლური ნიშნებით. 

· მონაწილეებს მცირე ჯგუფებში ურიგდება ბავშვის აღზრდისა და განათლების სტანდარტის დოკუმენ-ტიდან ერთი კონკრეტული ასაკობრივი ჯგუფისა და სფეროს ნაწილი. ტრენერი სთხოვს გაეცნონ დოკუ-მენტს და  ამოიწერონ განვითარების შედეგები, ინდიკატორები, კატეგორიები ჯგუფებში. შემდეგ გააკეთონ პრეზენტაციები, რომლის მიზანია ჯგუფის დანარჩენ წევრებს აუხსნან კონკრეტულ ასაკში მაგა-ლითად 3-დან 5-წლამდე ბავშვის მოტორული განვი-თარების ლოგიკა. აქტივობის შემდეგ ტრენერი აძლევს ჯგუფს  უკუკავშირს. 
ნაბიჯი 2. ტრენერი მონაწილებს სთავაზობს მოტორულ აქტივობას (განტვირთვისთვის) რომლის შემდეგაც სთხოვს სტანდარტის დოკუმენტიდან დააკავშირონ თამაში შესაბამის სფეროსთან.  მაგალითად „წეროები“- ვთხოვოთ მონაწილეებს დადგენ ცალ ფეხზე (ვითომ წეროები არიან)  ხელები აწიონ მაღლა და და ხელისგუ-ლებით შეაერთონ. 

შენიშვნა ტრენერს: წინ დაუდეთ ქვიშის საათი 1 წუთიანი, მათ უნდა ეცადნონ შეინარჩუნონ წონასწო-რობა დროის გასვლამდე, შემდეგ შესაძლებელია ფეხის შეცვლა. 

ნაბიჯი 3. ტრენერი წარმართავს დისკუსიას რა შესძინათ თითოეულმა განხორციელებულმა აქტივობამ. 
	60 წუთი
	ფურცლები, მარკერები, ფერადი ფანქრები, ფლიფჩარტი

საკითხავი მასალა 



	9.2 
	ბავშვის აღზრდისა და განათლების სტანდარტები
	მონაწილე განმარტავს ბავშვის აღზრდისა და განათლების  სტანდარტის დოკუმენტის სტრუქტურას
	ნაბიჯი 1. თემატური მიმართულებების, განვითარებისა და ინდიკატორების ლოგიკის გასააზრებლად ტრენერი იყენებს  რომელიმე აქტივობას მცირე ჯგუფებში.

· ტრენერი აცნობს მონაწილეებს პრეზენტაციის სახით ბავშვის აღზრდისა და განათლების სტანდარტის თემატურ მიმართულებებს. 

· ტრენერი მცირე ჯგუფებში ურიგებს მონაწილეებს ბავშვის აღზრდისა და განათლების სტანდარტიდან ამოღებული (დაჭრილი) თემა-ტური მიმართულებიდან სხვადასხვა ინდიკატო-რებს გაბნეულად. შემდეგ მათ  უნდა მიუსადაგონ/დააჯგუფონ რომელ თემატურ მიმარ-თულებას  მიეკუთვნება აღნიშნული ინდიკატორი.

· მონაწილებს ურიგდებათ ერთი თემატური სფე-როდან  ინდიკატორები არეულად. მათ  მასალა უნდა დაალოგონ განვითარების თანმიმდევრული ლოგიკის მიხედვით – რომელი ინდიკატორი რომლის შემდეგ მოდის

· მცირე ჯგუფებში თემატური მიმართულების მიხედვით ამოიწერონ სტანდარტიდან განვითა-რების შედეგები, ინდიკატორები, კატეგორიები. თითოეულმა ჯგუფმა იმუშაოს ერთ ასაკობრივ კატეგორიაზე, შემდეგ გააკეთონ პრეზენტაციები, სადაც ტრენერი უკუკავშირს მისცემს. 
· ერთ-ერთი ჯგუფი უკითხავს დანარჩენი ჯგუ-ფებს თემატური სფეროდან ინდიკატორებს და მათ უნდა გამოიცნონ რომელი თემატური სფეროს შესახებაა საუბარი. იმ შემთხვევაში, თუ ვერ ამოცნობენ, ჯგუფი დანარჩენ მონაწილეებს აძლევს დამატებით მინიშნებებს როგორც ვერბალურად ისე არავერბალურად.  

ნაბიჯი 2. ტრენერი წარმართავს დისკუსიას რა შესძინათ ამ აქტივობებმა.  შემდეგ სთხოვს ბოლო 2 სესიის შთა-ბეჭდილებები ასახონ რეფლექსიურ დღიურში. 

ნაბიჯი 3. ტრენერი სთავაზობს  მონაწილეებს აქტივობას, ერთი მხრივ, განტვირთვისთვის, მეორე მხრივ კი თამაშის ბოლოს ისევ რომ ჰკითხოს – რა სფეროების განვითარებას უწყობს ხელს მოცემული თამაში? მაგალითად, ტრენერი წინასწარ შერჩეულ სიტყვებს ეუბნება მონაწილეებს, რომელსაც მიუსადა-გებს კონკრეტული მოქმედებას. სიტყვის თქმისას კი მონაწილეებმა უნდა შასრულონ შესაბამისი მოქმედება. მაგალითად: ბატი, სკამი, ბებია, ნიანგი, ფანქარი

ბატი- ბატის ხმით დაძახება, სკამი – ახტომა, ბებია –ტაშის დაკვრა, ფანქარი, ფეხით დაბაკუნება და ა.შ.
ტრენერი მონაწილეებს შემდეგ სესიამდე აძლევს სავალ-დებულო საკითხავ მასალას განვითარების სფეროებზე (გვ. 148) და „შეფასების მეთოდებზე (გვ. 160), რომლის წაკითხვის შემდეგაც ინდივიდუალურად ასრულებენ დავალებას სკოლამდელი აღზრდისა და განათლების დაწესებულებაში. დავალებას  წარმოადგენენ  მე-11 სესიაზე.

დავალება 2. ბავშვის ქცევაზე დაკვირვება.  თითოეული მონაწილე ინდივიდუალურად მუშაობს დავალებაზე, რისთვისაც მიდიან სკოლამდელი აღზრდისა და განათლების დაწესებულებაში ირჩევენ ნებისმიერი ასაკის ერთ ბავშვს და აკვირდებიან. სასურველია დაკვი-რვებისთვის წაკითხული მასალიდან აირჩიონ დაკვირ-ვების ერთ-ერთი ფორმა. დაკვირვების ჩანაწერის ბოლოს მონაწილეები აკეთებენ შეჯამებას – რა უნარებზე იძლევა ბავშვზე დაკვირვების ჩანაწერი ინფორმაციას. სასურველია მონაწილეებმა შეჯამების ნაწილში ბავშვზე დაკვირვების მონაცემი დააკავშირონ ბავშვის აღზრდისა და განათლების სტანდარტებთან. 

შენიშვნა 1: მე-10, მე-11 და მე-12 სესიაში განვლილ მასალასა და დავალებებზე მიღებული უკუკავშირის შემდეგ მონაწილეები მოცემულ დავალებას სურვილის შემთხვევაში ხელმეორედ ასრულებენ და მე-12 სესიის ბოლოს  უგზავნიან ტრენერს ელ-ფოსტაზე. დავალების ხელმეორედ შესრულებისათვის მონაწილეებს დამატე-ბითი 5 ქულა მიენიჭებათ. 

შენიშვნა 2: ტრენერი სთხოვს მონაწილეებს მე-12 სესიისთვის თან ჰქონდეთ მათ მიერ ჯგუფში წარმოე-ბული ერთი პორტფოლიო (ბავშვის მაიდენტიფიცირე-ბელი ინფორმაციის გარეშე).
	60 წუთი
	საკითხავი მასალა 

დაფა, მარკერები,

ფლიპჩარტი

საკითხავი მასალა 


სესია 10

	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	10.1
	შეფასება, დაკვირვება
	მონაწილე განმარტავს ობიექტური დაკვირვების მნიშვნელობას
	 აღწერა: ბავშვზე დაკვირვება აღმზრდელ-პედაგოგის საქმიანობის ერთ-ერთი მნიშვნელოვანი ნაწილია, რადგან ის არის  ბავშვზე ორიენტირებული საგანმანათლებლო პროცესის წარმართვის წინაპირობა.   დაკვირვება გულისხმობს თვალყურის დევნებას ყველაფერზე,  რასაც აკეთებს ან ამბობს ბავშვი და შესაბამისი ობიექტური ჩანაწერების გაკეთებას. დაკვი-რვება აღმზრდელს ეხმარება ბავშვის უკეთ გაცნობაში, მისი ინდივიდუალური თავისებურებების, ინტერესე-ბის, საჭიროებების, შესაძლებლობების შესწავლაში. 
ნაბიჯი 1. ტრენერი ჯგუფს სთავაზობს აქტივობას რომელიც დაეხმარება მონაწილეებს, რომ  ერთი მხრივ, ობიექტური დაკვირება შეძლონ და მეორე მხრივ  კონკრეტული თამაშები დააკავშირონ ბავშვის აღზრდისა და განათლების  სტანდარტთან. 

მაგალითად, დაყავით ჯგუფი ორ ნაწილად. პირველი ჯგუფი დაყავით  უფრო მცირე ჯგუფებად,  რომლებიც მიწოდებული რესურსით სხვადასხვა თამაშს ითამაშებენ (იხ. მატერიალური რესურსები).  რესურსი ოთახის სხვადასხვა სივრცეში განათავსეთ და სთხოვეთ აირჩიონ სასურველი სათამაშო სივრცე.  მონაწილეთა მეორე ნახევარიც იყოფა წინა ჯგუფის შესაბამისი რაოდენობის მცირე ჯგუფებად და დააკვირდება პირველი ჯგუფის ქვეჯგუფების მიერ წარმართულ თამაშებს.   დამკვირვებლები ჩაიწერენ  თამაშის მიმდინარეობას და იმას, თუ  რომელ მიმართულებებთან/ინდიკატორებთან არის დაკავშირებული აღნიშნული თამაში (მონაწილეებს სთხოვეთ დაკვირვების ჩანაწერების პორტფოლიოში შენახვა). შემდეგ სთხოვეთ მონაწილეებს როლები გაცვალონ და ის, ვინც თამაშის მონაწილე იყო დამკვირვებლის როლში გადავიდეს. მნიშვნელოვანია, ტრენერი აკვირდებოდეს პროცესს და უზრუნველყოს, რომ ყველა მონაწილე სესიის განმავლობაში 5 წუთით მაინც იყოს დამკვირვებელი და გაკეთოს ჩანაწერი სხვის თამაშზე. ჩანაწერები სთხოვეთ შეინახონ შემდეგი სესიისთვის. 

შენიშნვა ტრენერისთვის: ტრენერს შეუძლია შესთა-ვაზოს მონაწილეებს სამუშაო რვეულში წარმოდგენილი აქტივობები. 
	60 წუთი
	სათამაშო მასალა (იხ. მატერიალური რესურსები)

რვეული, პასტა

სამუშაო რვეული 

	10.2
	შეფასება, დაკვირვება
	მონაწილე განმარტავს შეფასების სხვადასხვა ფორმებს/მეთოდებს
	ნაბიჯი 1. ტრენერი იყენებს გონებრივ იერიშს შეფასების მეთოდებზე. ეკითხება მონაწილეებს – შეფასების რომელ მეთოდებს იცნობენ, რას იყენებენ პრაქტიკაში, რამდე-ნად ხშირად იყენებენ შეფასებას პრაქტიკაში. 

ნაბიჯი 2. მონაწილეთა ცოდნისა და გამოცდილების გააქტიურების შემდეგ ტრენერი აკეთებს პრეზენტაციას შეფასების მეთოდებზე.

ნაბიჯი 3. ტრენერი ეუბნება მონაწილეებს, რომ წაიკითხონ წინა სესიის დროს თამაშებზე  დაკვირვების დროს გაკეთებული ჩანაწერები და იმსჯელონ ჯგუფის დანარჩენ წევრებთან, თუ  რა ინფორმაციას გვაძლევს  აღნიშნული ჩანაწერები?  რა უნარები ვლინდება აღწე-რილ თამაშებში? შემდეგ ისევ მცირე ჯგუფებში იმსჯელონ და დააკავშირონ  დაკვირვებიდან მიღებული ინფორმაცია ბავშვის აღზრდისა და  და განათლების სტანდარტის შესაბამის კატეგორიებთან/ ინდიკატორებ-თან. 

ნაბიჯი 4. ასევე შესაძლებელია  ვიდეოს ჩვენება ჩანაწე-რების გასაკეთებლად და შემდეგ განიხილვა, თუ რამდე-ნად ობიექტური ჩანაწერები გაკეთდა.
	60 წუთი
	დაფა, მარკერები,

პრეზენტაცია 

https://www.youtube.com/watch?v=Fbawu6taGj4


სესია 11

	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	11.1 
	ობიექტური დაკვირვება
	მონაწილეს ნაწილობრივ შეუძლია ობიექტური ჩანაწერის ინტერპრეტაცია
	ნაბიჯი 1. მე-9 სესიის ბოლოს მიცემული დავალებების განხილვისთვის ტრენერი იყენებს შემდეგ აქტივობას – მონაწილეები წყვილებში კითხულობენ ერთმანეთის გაკეთებულ ჩანაწერებს და აძლევენ  მეწყვილეს უკუკავშირს ჩანაწერის ობიექტურობის შესახებ. 

ნაბიჯი 2.  ასევე, ტრენერს შეუძლია აქტივობის დასაწყისში ჰკითხოს მონაწილეებს, თუ რომელი ტიპის ჩანაწერი აქვთ გაკეთებული (შემთხვევის თუ მიმდინარე) და მონაწილეები ამის მიხედვით დააჯგუფოს. 

ტრენერი აკვირდება ჯგუფის წევრების  მუშაობას და თითოეულ მონაწილეს აძლევს უკუკავშირს ჩანაწერზე. 
	80 წუთი
	დავალება №2-ის ჩანაწერები

	11.2
	ობიექტური დაკვირვება
	
	ნაბიჯი 1. მცირე ჯგუფებში ან წყვილებში განხილულ ჩანაწერებზე დაყრდნობით მონაწილეები საკუთარ ნამუ-შევრებს აანალიზებენ იმგვარად, რომ ბავშვის არსებულ შესაძლებლობებს უკავშირებენ  ბავშვის აღზრდისა და განათლების სტანდარტის შესაბამისი სფეროების შედე-გებსა და ინდიკატორებს. აღნიშნული აქტივობა მონაწი-ლეებს დაეხმარება რეალურად დაინახონ ბავშვის განვითა-რების აქტუალური დონე. 

ნაბიჯი 2. ტრენერი ეხმარება მონაწილეებს, დაინახონ ბავშვის აღზრდისა და განათლების სტანდარტის   შედეგებზე დაყრდნობით რა იქნება ბავშვთან შემდეგი სამუშაო  მიზნები. მაგ., თუ ბავშვი „იკვლევს“ წიგნებს (მაგ., ხელით ეხება, გემოს უსინჯავს, ცდილობს დახიოს,  გადაშალოს მზრუნველის დახმარებით), მომდევნო ნაბიჯი იქნება რომ ბავშვი დაინტერესდეს წიგნის ილუსტრა-ციებით, შემდგომ კი გადაფურცლოს წიგნი, დაათვალიე-როს მისი გვერდები). 

ნაბიჯი 3. ტრენერი განიხილავს წინა აქტივობის ნამუშევრებს (მონაწილეთა მიერ ბავშვის განვითარების უახლოესი მიზნები), აძლევს უკუკავშირს და აკეთებს შემდეგი სესიის შესავალს პორტფოლიოს მნიშვნელობაზე. 


	40 წუთი
	საკითხავი მასალა 




სესია 12

	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	12.1
	დაკვირვება შეფასება
	მონაწილე განმარტავს ბავშვის პორტფოლიოს მნიშვნელობას
	აღწერა: პორტფოლიო არის ბავშვის განვითარების დოკუმენტირების ფორმა. პორტფოლიოში ასახულია ინფორმაცია ბავშვის სხვადასხვა ტიპის მიღწევების, უნარების, შესაძლებლობების, ინტერესების შესახებ.  პორტფოლიოში ინფორმაცია ბავშვის განვითარების სხვადასხვა სფეროს შესახებ წარმოდგენილია შემდეგი დოკუმენტების სახით:  
· ბავშვზე დაკვირვების ჩანაწერები;

· ბავშვის ნაწერის, ნაჯღაბნის ნიმუშები;

· ბავშვის მიერ შექმნილი ნამუშევარი ნებისმიერ მასალაში (ნახატი, ნაძერწი, აპლიკაცია, კოლაჟი და ა.შ.)

· სხვადასხვა საქმიანობის ან ბავშვის ნამუშევრის ამსახველი ფოტოები;

· აუდიო/ვიდეო ჩანაწერები;

· ბავშვის მიერ მოგონილი ამბის ჩანაწერები.

ნაბიჯი 1. ტრენერი წარადგენს პრეზენტაციას პორტფოლიოს შესახებ.
ნაბიჯი 2. მონაწილეები ჩაერთვებიან აქტივობაში, პრეზენტაციაში წარმოდგენილი საკითხების სიღრმი-სეულად გააზრების მიზნით და განიხილავენ კონკრე-ტული ბავშვების პორტფოლიოებს. ტრენერს შეუძლია მოტანილი პორტფოლიოები არეულად დაურიგოს მონაწილეებს.  მონაწილეები აანალიზებენ იმგვარ საკითხებს, როგორებიცაა: რა ინფორმაციას იძლევა თითოეულ პორტფოლიოში წარმოდგენილი დოკუმენ-ტები/ნამუშევრები ბავშვის განვითარების სფეროების შესახებ? რამდენად ინფორმატულია პორტფოლიოში ასახული მასალა? ბავშვის განვითარების შესახებ სრულყოფილი წარმოდგენის შესაქმნელად რა ტიპის ინფორმაცია იქნებოდა დამატებით სასურველი რომ ყოფილიყო პორტფოლიოში?  
	70 წუთი
	პრეზენტაცია 

მონაწილეების მიერ მოტანილი პორტფოლიო

	12.2
	პორტფოლიოს წარმოება; მშობელთა ჩართულობის ხელშეწყობა
	მონაწილეს შეუძლია სხვადასხვა წყაროდან მიღებული ინფორმაციის ანალიზი/ ინტერპრეტაცია
	ნაბიჯი 1. მონაწილეები მცირე ჯგუფებში მუშაობენ მიწოდებული ჩანაწერების განხილვაზე; გამოყოფენ ბავშვის მიღწევებს და საჭიროებებს. დამატებითი ინფორმაციის მისაღებად გეგმავენ მშობელთან შეხვედ-რას, რისთვისაც წინასწარ ჩამოწერენ შეკითხვებს.

ნაბიჯი 2. ტრენერი ატარებს როლურ თამაშს – მსურ-ველი ჯგუფიდან 2 მონაწილე გაითამაშებს მშობელთან შეხვედრას მათ მიერ ჩამოწერილი შეკითხვების საფუძველზე. როლური თამაშის შემდეგ ტრენერი აწყობს აღნიშნული აქტივობის  განხილვას. 

ნაბიჯი 3. მონაწილეები ინდივიდუალურად აკეთებენ ჩანაწერებს ბავშვის განვითარების თემასთან  დაკავშირე-ბული მნიშვნელოვანი აღმოჩენების შესახებ.


	50 წუთი
	სამუშაო რვეული 


სესია 13

	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	13.1
	ბავშვთა კეთილდღეობა
	მონაწილეს შეუძლია ბავშვის კეთილდღეობის განმარტება
	აღწერა: ბავშვთა კეთილდღეობა დაკავშირებულია ბავშვის ბედნიერებისა და კარგად ყოფნის განცდასთან. კეთილდღეობაში მყოფი ბავშვი თავს დაცულად, უსაფრთხოდ გრძნობს და მასში დადებითი ემოციები ჭარბობს. კვლევები ადასტურებს, რომ დადებითი ემოციები ხელს უწყობს ბავშვს სწავლასა და განვითარებაში. ასეთ დროს ბავშვები მეტად სოციალურები არიან და ზრუნავენ სხვების კეთილდღეობაზეც. შესაბამისად, ადრეული და სკოლამდელი აღზრდისა და განათლების ერთ-ერთ უმნიშვნელოვანეს მიზანს ბავშვთა კეთილდღეობაზე ზრუნვა წარმოადგენს.

ნაბიჯი  1. გონებრივი  იერიშით ტრენერი ატარებს აქტივო-ბას, რომლითაც გამოავლენს მონაწილეთა მოლოდინებს თემის მიმართ. მოლოდინების გამოვლენის შემდეგ ტრე-ნერი მონაწილეთა გამოცდილებისა და ცოდნის გასააქტიურებლად უსვამს მათ შეკითხვებს, თუ რა მოიაზრება მათი აზრით ბავშვთა კეთილდღეობის ქვეშ? როგორ არის შესაძლებელი მისი მიღწევა?  

ნაბიჯი 2. ტრენერი აკეთებს პრეზენტაციას ბავშვის კეთილდღეობაზე. პრეზენტაციის შემდეგ პირველ რიგში მნიშვნელოვანია, რომ  მონაწილეებმა გააცნობიერონ ჯერ საკუთარი კეთილდღეობა და შემდეგ იმსჯელონ იმის შესახებ, თუ როგორ უნდა აღზარდონ ბავშვები, რომ მათ  თავი ბედნიერად იგრძნონ.

ნაბიჯი 3. მონაწილეები მცირე ჯგუფებში მოიფიქრებენ რატომ არის მნიშვნელოვანი ბავშვთა უფლებების დაცვაზე ზრუნვა და რა ტიპის რეგულაციები არის საჭირო ბავშვთა დაცვის უზრუნველყოფისთვის.  

ნაბიჯი 4. ტრენერი სთხოვს მონაწილეებს, რომ წაიკითხონ ,,ადრეული და სკოლამდელი აღზრდისა და განათლების დაწესებულებების გარემოსა და სასწავლო-აღმზრდელო-ბითი პროცესის  ხარისხის სტანდარტის“ დოკუმენტიდან მიმართულება  – უსაფრთხოება და დაცულობა (მუხლი 13). ინდივიდუალურად დააკავშირონ საკუთარ პრაქტიკასთან. ტრენერი მართავს  დისკუსიას უსაფრთხოებასთან დაკავში-რებულ მნიშვნელოვან/ყველაზე კრიტიკულ გამოწვევებზე. 

დავალება – ტრენერი სთხოვს მონაწილეებს მომდევნო დღისთვის წაიკითხონ დამატებით საკითხავ ლიტერატუ-რაში წარმოდგენილი  წიგნის „გარემო რომელსაც უყვარს ბავშვი“  თავი III „კეთილდღეობა“. 
	60 წუთი
	დაფა, მარკერები,

პრეზენტაცია 

საკითხავი მასალა 

	13.2
	ბავშვის ძირითადი უფლებები
	მონაწილეს შეუძლია ბავშვის ძირითადი უფლებების განმარტება
	აღწერა: ბავშვთა უფლებების კონვენცია არის დოკუმენტი, რომელშიც გაერთიანებულია ბავშვის დაცვასთან დაკავში-რებული ძირითადი პრინციპები, ბავშვთა უფლებები,  სახელმწიფოსა და  ინდივიდის დონეზე ბავშვთა დაცვის საკითხების უზრუნველყოფის მიმართულებით არსებული  ვალდებულებები. 

ნაბიჯი 1. ტრენერი აკეთებს პრეზენტაციას ბავშვის ძირითად უფლებებზე.

ნაბიჯი 2. ტრენერი მონაწილეებს უყვება სიტუაციებს, რომელიც   ბავშვის ჭეშმარიტი/საუკეთესო  ინტერესის გააზრებაზეა მიმართული ან იყენებს სამუშაო რვეულში აღწერილ სიტუაციებს. შესაძლებელია, ტრენერმა გამოიყე-ნოს მცირე ჯგუფებში მუშაობა ან დებატების ფორმა, სადაც მონაწილეები გაანალიზებენ სიტუაციურ ამოცანებს და  გამოკვეთენ   ბავშვის „საუკეთესო ინტერესებს“.
	60 წუთი
	პრეზენტაცია 

სამუშაო რვეული 


სესია 14

	№
	თემა/ აქტივობა
	აქტივობის მიზნები
	მოკლე აღწერა
	დრო
	რესურსები

	14.1
	ბავშვზე ძალადობა
	მონაწილეებს შეუძლიათ ბავშვზე ძალადობის ნიშნების ამოცნობა
	აღწერა: ადრეული და სკოლამდელი აღზრდისა და განათლების  დაწესებულებებში მომუშავე პრაქტიკოსების მიერ ძალადობის არსისა და განსაზღვრების ცოდნა მნიშვნელოვნად განაპირობებს ძალადობასთან ბრძოლის ხარისხს.   ბავშვის უფლებებისა და თავისუფლებების დარღვევა უგულებელყოფით, ფიზიკური, ფსიქოლოგიური, ეკონომიკური, სექსუალური ძალადობით ან იძულებით – ეს ის მიმართულებებია, რომლებიც კარგად უნდა იცოდნენ პრაქტიკოსებმა, რათა ერთის მხრივ თავად არ იყვნენ ძალადობის უნებლიე მონაწილეები და მეორეს მხრივ შესაბამისად იმოქმედონ ძალადობის ფაქტის  დაფიქსირების შემთხვევაში.
ნაბიჯი 1. ტრენერი მართავს დისკუსიას ბავშვთა ძალადობის შემთხვევებზე. შემდეგ კი მონაწილეებს სთავაზობს აქტივო-ბას ძალადობის კულტურულ-სოციალური ფენომენის გააზ-რებისთვის. ტრენერს შეუძლია გამოიყენოს ქვემოთ აღწერი-ლი აქტივობა:

· აქტივობა ,,რა არის ძალადობა? მონაწილეები დაყოფილი არიან მცირე ჯგუფებად, თითოეულ ჯგუფს აქვს დიდი ფორმატი, რომელიც ორ ნაწილად არის გაყოფილი. ფორმატის  ერთ ნაწილს აწერია მითი (მონაწილეებმა უნდა მოიფიქრონ ძალადობასთან დაკავშირებული მცდარი შეხედულებები, მაგ., თავისი შვილია და რასაც უნდა იმას უზამს, ბავშვს ცემა უხდება  და ა.შ.), ხოლო მეორე ნაწილს – ძალადობა არის... (მონაწილეებმა უნდა მოიფიქრონ ძალადობის კონკრეტული გამოვლინებები – ძალადობა არის ხელით შეხება, ყვირილი  და ა.შ.). მონაწილეები წარადგენენ მცირე ჯგუფებში ნამუშევარს დიდ ჯგუფთან და ერთად მსჯელობენ ძალადობასთან დაკავშირებულ მითებზე და მის სხვადასხვა ფორმაბზე.

ნაბიჯი 2. ტრენერი აკეთებს პრეზენტაციას ძალადობის ტიპებზე, ძალადობის ნიშნების ამოცნობასა და ძალადობის გავლენის შესახებ ბავშვის განვითარებაზე. 

ნაბიჯი 3. მცირე ჯგუფებში მუშაობისთვის ტრენერი ირჩევს სამუშაო რვეულიდან მოცემულ შემთხვევებს, რომ მონაწი-ლეებმა ამოიცნონ ძალადობის ნიშნები; ტრენერი მართავს დისკუსიას. 
	80 წუთი
	დაფა, მარკერები,

პრეზენტაცია 

სამუშაო რვეული 

	14.2
	ბავშვთა დაცვის მიმართვიანობის (რეფერირების) პროცედურები
	მონაწილე განმარტავს, ვის მიმართოს  ბავშვზე ძალადობის აღმოჩენის შემთხვევაში
	ნაბიჯი 1. ტრენერი ეკითხება ჯგუფს: თუ რა  გამოცდილება არსებობს მათ პრაქტიკაში ძალადობის შემთხვევაზე რეაგირების თვალსაზრისით?  მართავს დისკუსიას, თუ  რა ბარიერებს ვაწყდებით? რა გვაფერხებს, რომ ადეკვატური რეაგირება მოვახდინოთ ძალადობის ფაქტებზე. 

ნაბიჯი 2. წინა სესიაში გამოყენებული ქეისებიდან ან საკუთარი პრაქტიკიდან მონაწილეები გაითამაშებენ  მშო-ბელთან შეხვედრას, რომლის მიზანია ბავშვზე ძალადობის უარყოფითი გავლენების ახსნა. 

ნაბიჯი 3. ტრენერი სთავაზობს ჯგუფს კიდევ ერთხელ წაიკითხონ აღმზრდელ-პედაგოგის პროფესიული სტანდარ-ტი და იპოვონ ჩანაწერი მათი მხრიდან ბავშვის უფლებების დაცვის პასუხისმგებლობის შესახებ. 

ნაბიჯი 4. ტრენერი აჯამებს თემას და აკეთებს პრეზენტაციას ქვეყანაში არსებულ ბავშვთა დაცვის მიმართვიანობის (რეფერირების) პროცედურების შესახებ. 
	40 წუთი
	საკითხავი მასალა 

პრეზენტაცია 


თემა 3: ადრეული და სკოლამდელი აღზრდისა და განათლების დაწესებულებების გარემოსა და სასწავლო-აღმზრდელობითი პროცესის ხარისხის სტანდარტი

სესია 15 
	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	15.1
	საგანმანათლებლო გარემოს მახასიათებლები
	მონაწილეები განმარტავენ საგანმანათლებლო გარემოს კომპონენტებს
	ნაბიჯი 1. ტრენერი ატარებს აქტივობას, რომლითაც გამოავლენს მონაწილეთა მოლოდინებს თემის მიმართ. შემდეგ კი ეკითხება მონაწილეებს, თუ რა ბაზისური პირობების შექმნა არის საჭირო საგანმანათლებლო პროცესის ეფექტიანობისათვის? რა კომპონენტებისგან შედგება საგანმანათლებლო გარემო? როგორი უნდა იყოს სოციალური, ფიზიკური და დროითი გარემო (time e№viro№me№t)? რა გამოწვევებს აწყდებიან საგანმანათლებლო გარემოს ორგანიზებისას? მონაწილეები მსჯელობენ და გამოთქვამენ საკუთარ მოსაზრებებს, იმართება დისკუსია და/ან ტრენერი ირჩევს ქვემოთ წარმოდ-გენილ აქტივობას.

ნაბიჯი 2. ტრენერი მონაწილეებს სთავაზობს აქტივობას გარემოს მნიშვნელობის გააზრების მიზნით.  სთხოვს მონაწილეებს გაიხსენონ ადგილი, სადაც ბავშვობაში პოზიტიური გამოცდილება მიი-ღეს. შემდეგ კი გაიხსენონ ადგილი, რომელმაც ნეგატიური შთაბეჭდილებები დაუტოვა. ტრენერი მონაწილეებს სთხოვს აღწერონ თითოეული ადგი-ლის მახასიათებლები.

შეჯამებისას ტრენერი ყურადღებას ამახვილებს გარემოს როგორც ფიზიკურ მახასითებლებზე, ისე სოციალური/ურთიერთობებით მიღებულ გამოცდი-ლებებზე. 
	60 წუთი
	დაფა, მარკერები,



	15.2
	კომუნიკაციაზე ორიენტირებული გარემო
	მონაწილეები კომუნიკაციაზე ორიენტირებული გარემოს მნიშვნელობას განმარტავენ
	ნაბიჯი 1. ტრენერი მონაწილეებს ურიგებს კითხვა-რებს, რათა შეაფასოს თუ რამდენად არის ადრეული და სკოლამდელი აღზრდისა და განათლების  დაწესე-ბულება ორიენტირებული პოზიტიურ კომუნიკა-ციაზე. ტრენერი მართავს დისკუსიას გამოვლენილ პრობლემებზე. შემდეგ კი მონაწილეები მცირე ჯგუ-ფებში გეგმავენ. თუ როგორ დაძლიონ გამოწვევები იმისთვის, რომ საკუთარ დაწესებულებებში პოზი-ტიური, ურთიერთობისთვის ღია გარემო შეიქმნას.  
ნაბიჯი 2. საკითხის შესაჯამებლად ტრენერი წარმოადგენს პრეზენტაციას პოზიტიურ კომუნიკაციაზე ორიენტირებული გარემოს შესახებ.
	60 წუთი
	სამუშაო რვეული  

პრეზენტაცია 


სესია 16
	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	16.1
	ურთიერთობა აღსაზრდელებთან
	მონაწილეები განმარტავენ პოზიტიური კომუნიკაციის მნიშვნელობას
	აღწერა: სოციალური გარემო საგანმანათლებლო გარემოს ერთ-ერთი მნიშვნელოვანი კომპონენტია. პოზიტიური სოციალური გარემო ხელს უწყობს თანასწორი, დადებითი ურთიერთობების ჩამოყალი-ბებას ბავშვებსა და უფროსებს შორის, რაც ბავშვის სოციალურ-ემოციური სფეროს განვითარების წინაპირობაა. პოზიტიური და ხელშემწყობი სოციალუ-რი გარემოს უზრუნველყოფის სტრატეგიების გამოყე-ნება აღმზრდელ-პედაგოგის პროფესიული საქმიანობის ერთ-ერთი ბაზისური კომპონენტია.

ნაბიჯი 1. ტრენერი მართავს დისკუსიას  პოზიტიური ურთიერთობის მნიშვნელობაზე. მაგ.: რა მნიშვნელობა აქვს ურთიერთობებს ჯგუფში? აქვს თუ არა გავლენა ურთიერთობის სტილს? პოზიტიური ურთიერთობა რა გავლენას ახდენს ბავშვზე? 

ნაბიჯი 2. ტრენერი აკეთებს პრეზენტაციას ბავშვის სწავლა-განვითარების საქმეში მხარდამჭერი გარემოს მნიშვნელობის შესახებ.
	50 წუთი
	დაფა, მარკერები,

პრეზენტაცია 

	16.2
	ურთიერთობა მშობლებთან
	მონაწილეები განმარტავენ პოზიტიური კომუნიკაციის მნიშვნელობას
	ნაბიჯი 1. ტრენერი სთავაზობს მონაწილეებს გაეცნონ სამუშაო რვეულში წარმოდგენილ  მშობლის კითხვარს  და შეავსონ ის საკუთარ გამოცდილებაზე დაყრდნობით. სურვილის შემთხვევაში მონაწილეები შედეგებს განიხი-ლავენ ჯგუფში. 
ნაბიჯი 2. პოზიტიური ურთიერთობის გასააზრებლად ტრენერი 2 მოხალისეს სთხოვს როლურად გაითამაშონ აღმზრდელისა და მშობლის შეხვედრა. შეხვედრის მიზნისა და შინარსისთვის მათი პრაქტიკიდან გაიხსენონ ნებისმიერი შემთხვევა. ტრენერი დანარჩენ მონაწილეებს სთხოვს ჩაიწერონ მიმდინარე პროცესი.  შემდეგ გაარჩიონ ჯგუფში შეხვედრა-პოზიტიური კომუ-ნიკაციის ჭრილში.
ნაბიჯი 3. ტრენერი აკეთებს თემის შეჯამებას და აძლევს მონაწილეებს უკუკავშირს.
	70 წუთი
	სამუშაო რვეული 


სესია 17
	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	17.1
	მხარდამჭერი სოციალური გარემო
	მონაწილე განმარტავს პოზიტიური მხარდამჭერი გარემოს მნიშვნელობას
	ნაბიჯი 1. ტრენერი აკეთებს პრეზენტაციას პოზიტიური გაძღოლის/დისციპლინის მნიშვნელობაზე

ნაბიჯი 2. სასურველია ტრენერმა მონაწილეებს შესთავა-ზოს საკუთარი სამუშაო პრაქტიკიდან შემთხვევა,  სადაც  აღწერილია ბავშვის ქცევითი სირთულეები და იკვეთება პრევენციული ღონისძიებების საჭიროება. აგრეთვე, ტრენერს შეუძლია გამოიყენოს  სამუშაო რვეულში მოცემული შემთხვევის აღწერა. მონაწილეები აანალი-ზებენ შემთხვევებს და გეგმავენ შესაბამის ღონისძიე-ბებს.  
	60 წუთი
	პრეზენტაცია, სამუშაო რვეული 

	17.2
	ურთიერთობები 

ადრეული და სკოლამდელი აღზრდისა და განათლების დაწესებულებების გარემოსა და სასწავლო-აღმზრდელო-ბითი პროცესის  ხარისხის სტანდარტის დოკუმენტი
	მონაწილე გეგმავს ქცევის სირთულეების პრევენციისთვის სტრატეგიებს
	ნაბიჯი 1. მონაწილეები კითხულობენ ადრეული და სკოლამდელი აღზრდისა და განათლების დაწესებუ-ლებების გარემოსა და სასწავლო -აღმზრდელობითი პროცესის   ხარისხის სტანდარტის დოკუმენტიდან მიმართულებას „ურთიერთობები“ (მუხლი 16). დეტ-ლურად აანალიზებენ მას და გამოავლენენ  საჭიროებებს. ტრენერი აჯამებს გამოვლენილ  საჭიროებებს, ჯგუფთან ერთად გამოკვეთავს საჭიროებათა პირველ ხუთეულს და  სთხოვს მონაწილეებს მცირე ჯგუფებში მოიფიქრონ ღონისძიებები, აქტივობები, რომლებიც ხელს შეუწყობს ამ გამოწვევების დაძლევას/გაუმჯობესებას.

ნაბიჯი 3. იმართება მონაწილეების ნამუშევრევრების პრეზენტაცია, დისკუსია.
	60 წუთი
	საკითხავი მასალა 

მარკერები, ფლიფჩარტები


სესია 18 
	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	18.1
	დროითი გარემო
	მონაწილეებს შეუძლიათ დროითი გარემოს მნიშვნელობის განმარტება
	აღწერა: დროითი გარემო საგანმანათლებლო გარემოს ერთ-ერთი კომპონენტია სოციალურ და ფიზიკურ გარემოსთან ერთად. ისიც მოქმედებს ბავშვის უსაფრთხოების განცდაზე და აღზრდისა და განათლების პროცესზე.  ეფექტური დროითი გარემოს შესაქმნელად მნიშველოვანია დღის განრიგი მორგე-ბული იყოს ჯგუფის თითოეული ბავშვის საჭიროე-ბებსა და ინდივიდუალურ თავისებურებებზე, შეესაბა-მისებოდეს  განხორციელებულ კურიკულუმს  და აკმა-ყოფილებდეს ადრეული და სკოლამდელი აღზრდისა და განათლების დაწესებულებების გარემოსა და სასწავლო-აღმზრდელობითი პროცესის ხარისხის სტანდარტით განსაზღვრულ სტანდარტებს. 
ნაბიჯი 1. ტრენერი წარმართავს დისკუსიას დროითი გარემოს მნიშვნელობისა და მისი მახასიათებლების შესახებ. ტრენერი მონაწილეებს უსვამს შეკითხვებს: რა იციან მათ დროითი გარემოს შესახებ? როგორ  ითვა-ლისწინებენ პრაქტიკაში დროითი გარემოს კომპო-ნენტს? 

ნაბიჯი 2. ტრენერი აკეთებს პრეზენტაციას ეფექტური დღის განრიგის მახასიათებლების შესახებ. 
	50 წუთი
	პრეზენტაცია 

	18.2
	ბავშვის ადრეული და სკოლამდელი აღზრდისა და განათლების დაწესებულებასთან ადაპტაცია
	შეუძლიათ ბავშვის ადრეული და სკოლამდელი აღზრდისა და განათლების დაწესებულე-ბასთან უმტკივნეულო ადაპტაციისთვის საჭირო ღონისძიებების დაგეგმვა
	ნაბიჯი 1. ტრენერი ეკითხება მონაწილეებს: რა სირთულეებს აწყდებიან ბავშვების ადრეული და სკოლამდელი აღზრდისა და განათლების დაწესებუ-ლებასთან ადაპტაციის პერიოდში? რაში ვლინდება ეს სირთულეები? რა არის მათი აზრით ამის გამომწვევი მიზეზები?  გადააქვს მონაწილეთა მოსაზრებები ფლიპჩარტზე. 

ნაბიჯი 2. ტრენერი მონაწილეებს ყოფს მცირე ჯგუფებად. ორი ჯგუფი მუშაობს ერთ საკითხზე – როგორ  შევუწყოთ ხელი ბავშვებს ადრეული და სკოლამდელი აღზრდისა და განათლების დაწესებულებასთან ადაპტაციაში? რა შეგვიძლია გავაკეთოთ სკოლაში ტრანზიციის ხელშესაწყობად? მონაწილეები მცირე ჯგუფებში ირჩევენ  ერთ-ერთ თემას და გეგმავენ სააღმზრდელო გარემოში გასათვა-ლისწინებელ  აქტივობებს. 

ნაბიჯი 3. მონაწილეები წარმოადგენენ პრეზენტაციას. იმართება დისკუსია. ხდება საკითხის  შეჯამება. 

ნაბიჯი 4. ტრენერი აძლევს მონაწილეებს რამდენიმე წუთს, რათა მათ   ინდივიდუალურად ჩაიწერონ დღის აღმოჩენები რეფლექსიურ დღიურში. 
	70 წუთი
	დაფა, მარკერები.

ფლიპჩარტი




სესია 19
	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	19.1
	თამაშის ტიპების გაცნობა
	მონაწილეს შეუძლია თამაშის მნიშვნელობისა და მისი განვითარების ეტაპების განმარტება
	აღწერა: თამაში სკოლამდელი  ასაკის ბავშვის წამყვანი ქცევაა, ბავშვი თამაშით სწავლობს, თამაშის დროს ვითარდება. ბავშვებთან  მომუშავე პრაქტიკოსების უმთავ-რესი ამოცანაა თითოეული ბავშვისთვის ისეთი გამოცდი-ლების მიღების შესაძლებლობის შექმნა, რომ მას საშუალება ჰქონდეს სხვადასხვა ტიპის თამაშში  ჩაერთოს, რათა მოხდეს მისი ჰოლისტური განვითარება. სკოლამდელი ასაკის ბავშვის შედეგზე ორიენტირებული სწავლა-სწავლების პროცესის წარმართვისთვის  თამაშს აქვს უნიკალური მნიშვნელობა და შესაძლებლობა. ამდენად, მნიშვნელოვანია  პრაქტიკოსებისთვის მისი განმარტებისა და მახასიათებლე-ბის გააზრება და ცოდნა.

ნაბიჯი 1. ტრენერი სთხოვს  მონაწილეებს გაიხსენონ საკუთარი ბავშვობა და  თამაშები,  რომელიც მათთვის განსა-კუთრებით საინტერესო იყო. ასევე გაიხსენონ  ის ემოციები, რომელსაც იწვევდა აღნიშნული აქტივობები (სულ დაახ-ლოებით ოთხი აქტივობა).  

ტრენერს შესაძლოა ჰქონდეს მომზადებული ფლიპჩარტი, სადაც ის შეიტანს მონაწილეთა მოსაზრებებს პირველ სამ სვეტში.

თამაშის  აღწერა

ემოცია რომელსაც იწვევდა/ რა შეგძინათ ამ გამოცდილებამ?

რის განვითარებას  უწყობდა ხელს?

აღმოაჩინეთ თამაშებს  შორის მსგავსება.

ბოლოს კი ტრენერი და მონაწილეები მსჯელობენ, დასახელებული თამაშები  რა უნარების განვითარებას უწყობდა ხელს და თუ არის მათ შორის  მსგავსება და განსხვავება (შესაძლოა ეს იყოს ეზოში თამაში, როდესაც ისინი უფროსების გარეშე იყვნენ, ან საკუთარი ძალების გამოცდა სჭირდებოდათ). ტრენერი მართავს დისკუსიას თამაშის მნიშვნელობაზე, მრავალფეროვანი თამაშების ხელშეწყობაზე. გამოთქმული მოსაზრებები ტრენერს გადააქვს ფლიპჩარტზე. 

ნაბიჯი 2. ტრენერი ურიგებს მონაწილეებს  საკითხავ მასალას ,,თამაში’’, რომელსაც კითხულობენ და შემდეგ მასზე დაყრდნობით მსჯელობენ, თუ  რომელი ტიპის თამაშებს მიეკუთნება მათ მიერ წინა აქტივობაში დასახელებული თამაშები. 

ნაბიჯი 3: ტრენერის პრეზენტაციისა და შეჯამების დროს განსაკუთრებული აქცენტი კეთდება შემდეგ საკითხებზე: თამაში, როგორც ბავშვის წამყვანი  ქცევა და ინტერესი; თამაში, როგორც ბავშვის განვითარების ხელშემწყობი პროცესი; სოციალური თამაშის განვითარების ეტაპები – ბავშვის განვითარების პარალელურად (მარტო თამაშიდან – რთულ სოციალურ თამაშებამდე); თამაშის ტიპები (მოტორული, სოციალური, სენსორული და სხვა);  მრავალფეროვანი თამაშის ხელშეწყობა, როგორც მხარდამჭერი გარემოს მნიშვნელოვანი მახასიათებელი.

ნაბიჯის 4. ტრენერი სთხოვს  მონაწილეებს მცირე ჯგუფში შექმნან პოსტერი ლოზუნგით, რომლითაც მშობლებს გააცნობენ ბავშვის სწავლისა და განვითარებისთვის თამაშის მნიშვნელობას და  გააცნობიერებინებენ, თუ რამდენად მნიშვნელოვანია ხშირად ეთამაშონ ბავშვებს. 

შენიშვნა ტრენერს: შექმნილი ნამუშევრები კედლებზე გამოფინეთ და მიეცით საშუალება მონაწილეებს მათი დათვალიერებისა და განხილვისთვის. 
	80 წუთი
	დაფა, მარკერები, ფლიპჩარტი

საკითხავი 

პრეზენტაცია 

ფერადი ფანქრები, ფლიპჩარტები

	19.2
	მრავალფეროვანი და ხელმისაწვდომი განმავითარებელი გარემო
	მონაწილეები ასაბუთებენ მრავალფეროვანი რესურების გამოყენების მნიშვნელობას
	ნაბიჯი 1. ტრენერი სთხოვს მონაწილეებს, რომ  მცირე ჯგუფებში მოიფიქრონ, თუ  რა ტიპის განმავითარებელი რესურსებია საჭირო სააღმზრდელო გარემოში იმისთვის, რომ დაკმაყოფილდეს ბავშვების განსხვავებული ინტერესები  და საჭიროებები. 

ან ტრენერს შეუძლია გამოიყენოს ქვემოთ მოცემული აქტივობა.

ნაბიჯი 2. მონაწილეებს დაურიგდებათ სხვადასხვანაირი საგანმანათლებლო რესურსი, მათ უნდა განსაზღვრონ რესურსის ტიპები და აღნიშნონ, თუ რა უნარების განვითა-რებას უწყობს ისინი ხელს. შეჯამებისას მნიშვნელოვანია ტრენერმა ხაზი გაუსვას სხვადასხვა სენსორული არხების სტიმულირებისთვის საჭირო რესურსების აუცილებლობას, რომელიც ხელს შეუწყობს ბავშვის ყველა უნარის/ ყოველმხრივ განვითარებას.

ნაბიჯი 3. რესურსების ხელმისაწვდომობის მნიშვნელობის გასააზრებლად ტრენერს ასევე შეუძლია შემდეგი  აქტივობის გამოყენება „ბავშვის თვალით დანახული სამყარო“ – მონაწილეები ჩაიმუხლებიან ბავშვის სიმაღლეზე და ისე დაათვალიერებენ სატრენინგო გარემოს. შემდეგ გაუზიარე-ბენ ერთმანეთს შთაბეჭდილებებს.
	40 წუთი
	დაფა, მარკერი

იხ. მატერიალური რესურსები: 


სესია 20 
	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	20.1
	უნივერსალური დიზაინი
	მონაწილეები განმარტავენ უნივერსალური დიზაინის პრინციპებს
	აღწერა: ფიზიკური გარემო მნიშვნელოვან როლს ასრულებს ბავშვის ჰოლისტურ განვითარებაში. გარემო უნდა იყოს უსაფრთხო, კომფორტული, მიმზიდველი, მრავალფეროვანი და მხარდამჭერი. ის უნდა უბიძგებდეს თითოეულ ბავშვს თამაშის, კვლევის, ახალი კომპეტენ-ციების შეძენისა და  ძალების მოსინჯვისკენ. ფიზიკური გარემოს ფუნქციურად ორგანიზება ეხმარება აღმზრ-დელს რომ ერთი მხრივ, მრავალფეროვანი რესურსი და შესაბამისი  საქმიანობა შესთავაზოს ბავშვს და მეორე მხრივ, უზრუნველყოს თითოეული ბავშვის არჩევანის თავისუფლება. ფიზიკური გარემოს ორგანიზე-ბისას აღმზრდელ-პედაგოგმა უნდა გაითვალისწინოს უნივერ-სალური დიზაინის პრინციპები.

ნაბიჯი 1. პრეზენტაცია – უნივერსალურ დიზაინზე. ვიდრე ტრენერი პრეზენტაციას წარადგენს მოცემულ თემაზე, მონაწილეებს სთხოვს გაიხსენონ ტერმინთა განმარტების სესიიდან – თუ რას ნიშნავს უნივერსალური დიზაინი.
ნაბიჯი 2: პრეზენტაციის შემდეგ მონაწილეები აფასებენ შენობას, სადაც ტრენინგი ტარდება უნივერსალური დიზაინის პრინციპების გათვალისწინებით. შენობის დასათვალიერებლად ტრენერი მონაწილეებს აძლევს 10 -15 წუთს, შემდეგ  კი მართავს დისკუსიას. 
	60 წუთი
	პრეზენტაცია 

	20.2
	ფიზიკური და სენსორული სირთულეების მქონე ბავშვების ხელშეწყობა
	მონაწილეებს შეუძლიათ ფიზიკური გარემოს ადაპტირებისთვის საჭირო რამდენიმე სტრატეგიის დაგეგმვა
	ნაბიჯი 1. ტრენერი მონაწილეებს მცირე ჯგუფებში სთავაზობს შემთხვევის აღწერას, სადაც მოტორული და სენსორული  საჭიროების მქონე ბავშვის შესახებ არის მოთხრობილი. სთხოვს ჯგუფის წევრებს, რომ მოიფიქ-რონ და დაგეგმონ ბავშვის ჯგუფში ჩართულობის ხარისხის ასამაღლებლად თუ რა შეიძლება გაკეთდეს გარემოს ადაპტაციის თვალსაზრისით. 

ნაბიჯი 2. მონაწილეები წარმოადგენენ პრეზენტაციებს, რის შემდეგადაც ტრენერი კითხულობს ინტერაქტიულ ლექციას თემაზე –   მოტორული და სენსორული სირთულის მქონე აღსაზრდელების საჭიროებების უზრუნველყოფა ადრეული და სკოლამდელი აღზრდისა და განათლების დაწესებულებაში.

ნაბიჯი 3. მონაწილეები მოსმენილ პრეზენტაციაზე დაყრდნობით ამატებენ სხვადასხვა სტრატეგიას ფიზიკური და სენსორული საჭიროებების მქონე ბავშვების სააღმზრდელო გარემოში ჩართულობის ხარისხის ასამაღლებლად. 
	60 წუთი
	დაფა, მარკერები, ფლიპჩარტი

სამუშაო რვეული 

პრეზენტაცია 




სესია 21 
	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	21.1
	სივრცის მოწყობა 
	მონაწილეს შეუძლია ჯგუფში სივრცის მოწყობის ეფექტური მახასიათებლების განმარტება. 
	ნაბიჯი 1. ტრენერს სესია შეუძლია დაიწყოს გონებრივი იერიშით და ჰკითხოს მონაწილეებს,  ადრეული და სკოლამდელი აღზრდისა და განათლების  დაწესებუ-ლების ფიზიკურ გარემოში რა კომპონენტებს მიიჩნევენ მნიშვნელოვნად? ამის შემდეგ კი სთხოვს აღწერონ თითოეული და იმსჯელონ იმაზე, თუ როგორ  უნდა იყოს  გარემოს ესა თუ ის ნაწილი მოწყობილი. 
ნაბიჯი 2. ტრენერი აკეთებს პრეზენტაციას სხვადასხვა კურიკულუმის მიხედვით სივრცის მოწყობის შესახებ.
	40 წუთი
	დაფა, მარკერი

პრეზენტაცია 

	21.2
	ჯგუფის სივრცის მოწყობა
	მონაწილეებს შეუძლიათ ჯგუფის ფიზიკურ გარემოში ცვლილებების დაგეგმვა
	ნაბიჯი 1. ჯგუფური მუშაობა – ტრენერი მონაწილეებს სთავაზობს ადრეული და სკოლამდელი აღზრდისა და განათლების დაწესებულების გარემოს ამსახავ  ვიდეოს ან ფოტოს. მონაწილეებმა უნდა აღმოაჩინონ ცვლი-ლებების საჭიროება და დაგეგმონ გარემოში შესატანი ცვლილებები. მონაწილეები  უნივერსალური დიზაინის პრინციპების გათვალისწინებით წარმოადგენენ დაწესე-ბულების გაძლიერების გეგმას/რეკომენდაციებს (არსე-ბული რესურსების გათვალისწინებით).  

ნაბიჯი 2. ტრენერს შეუძლია ასევე მონაწილეები დაყოს ჯგუფებად და დაურიგოს მათ სხვადასხვა ტიპის მასალა მაკეტების დასამზადებლად.

მონაწილეები აკეთებენ  საკუთარი ჯგუფის მაკეტს სხვადასხვა ფუნქციური სივრცეებით (შესაძლებელია კონკრეტული კურიკულუმის მოდელის მიხედვით სივრცის მოწყობა).
	80 წუთი
	ვიდეო – ფიზიკური გარემო (Unicef – ის მოწოდებული)

სამუშაო რვეული                                                                                                                         




სესია 22
	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	22.1
	ეზოს მოწყობა
	მონაწილეები გეგმავენ ეზოს მოწყობას
	ეზოს მოწყობისა და აქტიურად გამოყენების გასააზრებ-ლად ტრენერს შეუძლია გამოიყენოს ქვევით მოცემული აქტივობები: 

ნაბიჯი 1. მონაწილეები იყოფიან ჯგუფებად. მათ ურიგ-დებათ მაკეტების დასამზადებლად სხვადასხვა მასალა. მონაწილეები შეთავაზებული კომპონენტების გამოყენე-ბით აკეთებენ ეზოს მაკეტს.

ნაბიჯი 2. მონაწილეებს ეძლევათ მასალების ჩამონათ-ვალი,  ისინი განსაზღვრავენ, როგორ შეიძლება ამ რესურსის გამოყენება ეზოში;
	60 წუთი
	

	22.2
	შენობის ხელმისაწვდომობა
	მონაწილეს შეუძლია  ეზოს მოწყობის ძირითადი პრინციპების განმარტება
	ნაბიჯი 1. მონაწილეები მცირე ჯგუფებში მოიფიქრებენ, თუ  როგორ მინიშნებებს   გააკეთებენ შენობის შიგნით და გარეთ ბავშვებისთვისა და მათი მშობლებისთვის  ფიზიკური გარემოს ხელმისაწვდომობის გასაზრდელად.

ნაბიჯი 2. ტრენერი აკეთებს პრეზენტაცია ეზოს გამოყენება საგანამანათლებლო პროცესისთვის
	60 წუთი
	პრეზენტაცია 


სესია 23 
	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	23.1
	მშობლებთან ურთიერთობა 

(ადრეული და სკოლამდელი აღზრდისა და განათლების დაწესებულებების გარემოსა და სასწავლო-აღმზრდელობითი პროცესის ხარისხის სტანდარტი)
	მონაწილეს შეუძლია მშობლებთან ურთიერთობაში არსებული გამოწვევების იდენტიფიცირება და გადაჭრის გზების დაგეგმვა
	ნაბიჯი 1. მონაწილეები  მცირე ჯგუფებში კითხუ-ლობენ ადრეული და სკოლამდელი აღზრდისა და განათლების დაწესებულებების გარემოსა და სასწავლო-აღმზრდელობითი პროცესის ხარისხის სტანდარტის დოკუმენტიდან მიმართულებას „ოჯახი-სა და თემის მონაწილეობა“ (მუხლი – 18) და გამოყო-ფენ მათ პრაქტიკაში არსებულ საჭიროებებს, შემდეგ გეგმავენ არსებული რესურსიდან გამომდინარე ადრეული ზრდის და განათლების დაწესებულების/ დაწესებულებების გაძლიერების გეგმას/რეკომენდა-ციებს.
ნაბიჯი 2. თითოეული ჯგუფი აკეთებს ნამუშევრების პრეზენტაციას და ტრენერი აძლევს მათ უკუკავშირს.

ნაბიჯი 3. ტრენერი აკეთებს თემის შეჯამებას, შემდეგ კი მონაწილეებს სთხოვს განხილულ თემაზე გააკეთონ ჩანაწერები რეფლექსიურ დღიურში.
	60 წუთი
	საკითხავი მასალა

ფლიფჩარტი, მარკერები

	23.2
	ფიზიკური გარემო (ადრეული და სკოლამდელი აღზრდისა და განათლების დაწესებულებების გარემოსა და სასწავლო-აღმზრდელობითი პროცესის ხარისხის სტანდარტი)
	მონაწილეს შეუძლია ფიზიკურ გარემოში არსებული გამოწვევების იდენტიფიცირება და გადაჭრის გზების დაგეგმვა
	ნაბიჯი 1. მონაწილეები კითხულობენ მცირე ჯგუფებში ადრეული და სკოლამდელი აღზრდისა და განათლების დაწესებულებების გარემოსა და სასწავლო-აღმზრდელობითი პროცესის ხარისხის სტანდარტის  დოკუმენტში მიმართულებას „ფიზიკუ-რი გარემო“ (მე-15 მუხლი) და გამოყოფენ მათ პრაქტი-კაში არსებულ საჭიროებებს, შემდეგ კი გეგმავენ არსებული რესურსიდან გამომდინარე დაწესებულების გაძლიერების გეგმას/რეკომენდაციებს.

ნაბიჯი 2. თითოეული ჯგუფი აკეთებს ნამუშევრევრების პრეზენტაციას და ტრენერი აძლევს  მათ უკუკავშირს.

ნაბიჯი 3. ტრენერი აკეთებს თემის შეჯამებას, შემდეგ კი მონაწილეებს სთხოვს განხილულ თემაზე გააკეთონ ჩანაწერები რეფლექსიურ დღიურში.

დავალება 3: ცვლილებები ფიზიკურ გარემოში – ტრენერი თითოეულ მონაწილეს სთხოვს ტრენინგზე გავლილი თემების შესაბამისად გააკეთონ ადრეული და სკოლამდელი აღზრდისა და განათლების დაწესებულებისა და კონკრეტული ჯგუფის ფიზიკური გარემოს ანალიზი. ამისთვის მონაწილეებმა უნდა აირჩიონ მიმართულებიდან „ფიზიკური გარემო’’   რამდენიმე სტანდარტი, (მაქს 3) დააკვირდნენ რეალურ  გარემოს, აღწერონ ის და მოამზადონ ცვლილების გეგმა. (სასურველია მონაწილემ პრაქტიკაშიც განახორციელოს გეგმის მიხედვით ცვლილება, რისთვისაც მას  დამატებითი 5 ქულა მიენიჭება). თუ მონაწილემ რეალურად შეცვალა გარემო, მაშინ მან  ცვლილებების გეგმას თან უნდა დაურთოს გარემოს თავდაპირველი და შეცვლილი ფოტოები. მონაწილე აღნიშნულ მასალას (ფიზიკური გარემოს აღწერას, ცვლილების გეგმასა და ფოტო მასალას) განათავსებს პორტფოლიოში. დავალების შესრულებამდე მონაწი-ლეები უნდა გაეცნონ საკითხავ მასალას უნივერსა-ლური დიზაინისა და ფიზიკური გარემოს მოწყობის შესახებ. 
	60 წუთი
	საკითხავი მასალა

ფლიფჩარტი, მარკერები

საკითხავი მასალა 


სესია 24
	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	24.1
	დღის განრიგი და გეგმა
	შეუძლიათ ბალანსირებული დღის გეგმის გაწერა
	ნაბიჯი 1. მონაწილეებს დაურიგდებათ დღის გეგმის ერთი ვარიანტი, მათ უნდა მოახდინონ ამ განრიგის შეფასება, თუ რამდენად დაეხმარება მათ პრაქტიკაში მსგავსი ფორმა?  რატომ? როგორია მათ პრაქტიკაში არსებული დღის გეგმის ფორმები? 

ნაბიჯი 2. მონაწილეები მცირე ჯგუფებში მათ ადრეული და სკოლამდელი აღზრდისა და განათლების დაწესებულებაში მოქმედი კურიკულუმის მიხედვით გეგმავენ  ერთ დღეს.  მონაწილეთა ჯგუფს შეუძლია დღის განრიგის ფორმა სურვილის მიხედვით შეარჩიონ, მაგრამ  სავალდებულოა გეგმაში შედიოდეს შემდეგი კომპონენტები: თემა, ბავშვების ასაკობრივი ჯგუფი, აქტივობები, თითოეულ აქტივობისთვის განკუთვნილი სავარაუდო დრო და ბავშვთა რაოდენობა, საჭირო რესურსები (მონაწილეები მუშაობენ ფლიპჩარტებზე).

ნაბიჯი 3. მონაწილეები წარმოადგენენ პრეზენტაციებს. ტრენერი ამახვილებს ყურადღებას იმის შესახებ, თუ  რამდენად ბალანსირებულია დღის განრიგი.
	60 წუთი
	სამუშაო რვეული 

ფლიპჩარტი, მარკერები



	24.2
	აქტივობიდან აქტივობაზე გადასვლა/ტრანზიციები
	შეუძლიათ ეფექტური გადასვლების დაგეგმვა
	ნაბიჯი 1. ტრენერი მონაწილებს სადისკუსიოდ უსვამს შემდეგ შეკითხვებს: როგორ იგეგმება პრაქტიკაში ერთი აქტივობიდან მეორეზე გადასვლის დრო, რა სტრატეგიებს მიმართავს ასეთ დროს აღმზრდელ-პედაგოგი? რამდენად იქმნება სირთულეები ასეთ დროს? 

ნაბიჯი 2. ტრენერი მონაწილეებს ურიგებს გადასვლების შესახებ გეგმის მაგალითს.  მონაწილეები ეცნობიან სამუშაო რვეულში წარმოდგენილ მაგალითს და მსჯელობენ, თუ  – რამდენად დაეხმარებათ მათ მსგავსი დაგეგმვა  გადასვლების დროს ჯგუფის მართვაში?

ნაბიჯი 3. მონაწილეებმა უნდა გააკეთონ საკუთარ პრაქტიკაში ეფექტური გადასვლების გეგმა. შესაძლებე-ლია ტრენერმა გააცნოს  რეალური სიტუაციები, ბავშვების ინდივიდუალური მახასიათებლებისა და საჭიროებების აღწერით. მონაწილეებმა კი  მათზე დაყრდნობით უნდა მოიფიქრონ ეფექტური გადასვლები. 

დავალების შესრულების შემდეგ სასურველია მონა-წილეები მიუბრუნდნენ დღის გეგმებს და მასში ასახონ გადასვლის პერიოდებისთვის საჭირო აქტივობები. 
	60 წუთი
	სამუშაო რვეული 




სესია 25

	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	25.1
	მცირე ჯგუფებში მუშაობა
	მონაწილეები განმარტავენ მცირე ჯგუფში მუშაობის მახასიათებლებს
	სასურველია ამ სესიაში დაგეგმილი განსხვავებული აქტივობები პარალელურად მცირე ჯგუფებში განხორ-ციელდეს. შემდეგ კი მონაწილეებს როტაციის საშუალება მიეცეთ. ეს დაეხმარება მონაწილეებს ცენტრებში მცირე ჯგუფებად მუშაობის მნიშვნელობის გააზრებაში.  

ნაბიჯი 1. მონაწილეები მცირე ჯგუფებში კითხულობენ მასალას – მცირე ჯგუფებში მუშაობის მნიშვნელობის შესახებ. შემდეგ კი  მონაწილეები ერთმანეთს უხსნიან ამ ფორმატის გამოყენების მნიშვნელობას. 

ნაბიჯი 2. მონაწილეებს დაურიგდებათ სხვადასხვა ტიპის აქტივობების აღწერა.  მათ უნდა მოახდინონ ამ აქტივობების ანალიზი (თუ რა უნარები უვითარდებათ ბავშვებს აღნიშნული აქტივობების მცირე ჯგუფებში განხორციელების დროს).

ნაბიჯი 3. მონაწილეებს დაურიგდებათ სხვადასხვა ტიპის აქტივობების აღწერა და ინფორმაცია ერთი აღსაზრდელის შესახებ. მონაწილეებმა უნდა მოახდინონ ამ აქტივობების ადაპტირება იმგვარად, რომ  მცირე ჯგუფების მუშაობაში ჩართონ სპეციალური საჭიროების მქონე ბავშვი. 

ნაბიჯი 4. ტრენერი აჯამებს მცირე ჯგუფებში მუშაობას, სთხოვს მონაწილეებს იმსჯელონ რა სტრატეგიები გამოიყენა თავად ტრენერმა ამ სესიის მსვლელობისას. 
	60 წუთი
	საკითხავი მასალა

სამუშაო რვეული 



	25.2
	დიდ ჯგუფებთან მუშაობა
	მონაწილეები განმარტავენ დიდ ჯგუფში მუშაობის მახასიათებლებს
	ნაბიჯი 1. ტრენერი თემას ხსნის დისკუსიით, მონაწილეებს უსვამს შეკითხვებს: რა ტიპის თამაშებს/ აქტივობებს ახორციელებენ ისინი დიდ ჯგუფებთან მუშაობისას? არის თუ არა ეს მოტორული თამაშები? როგორ უზრუნველყოფენ ბავშვების უსაფრთხოებას?

ნაბიჯი 2. ტრენერი აკეთებს პრეზენტაციას –  დიდ ჯგუფში მუშაობის ფორმატის შესახებ. პრეზენტაციის შემდეგ  ეკითხება მონაწილეებს, თუ როდის იყვნენ  მეტად  ჩართული პროცესში და როდის უფრო იოლად იაზრებდნენ ინფორმაციას, როდესაც მცირე ჯგუფებში  კითხულობდნენ  მასალას „მცირე ჯგუფებში მუშაობა“, თუ ისმენდნენ პრეზენტაციას „დიდ ჯგუფებში მუშაობა". ტრენერი შეჯამებისას ხაზს უსვამს ამ ორი ფორმატის ბალანსირებული გამოყენების მნიშვნელობას. ტრენერი აძლევს მონაწილეებს რამდენიმე წუთს, რომ საკითხავ მასალაში გაეცნონ მასალას  დიდ ჯგუფებში მუშაობის თაობაზე.  

ნაბიჯი 3. დილის წრის დასაგეგმად მონაწილეებს დაურიგდებათ სხვადასხვა თემა  და ინფორმაცია ერთი აღსაზრდელის შესახებ. მათ უნდა მოახდინონ დილის წრის ადაპტირება იმგვარად, რომ ჩართონ  დილის წრეში  სპეციალური საჭიროების მქონე ბავშვი. 

ნაბიჯი 4. თემის შეჯამებისას ტრენერი აკეთებს საღამოს წრის იმიტაციას, შემდეგ კი ჯგუფთან განიხილავს, თუ რა სტრატეგიები გამოიყენა თემის შეჯამებისას და რამდენად მსგავს  სტრატეგიებს იყეებენ დილისა და საღამოს წრის წარმართვისას აღმზრდელ-პედაგოგები. 


	60 წუთი
	პრეზენტაცია 


სესია 26
	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	26.1
	აღმზრდელ-პედაგოგის  როლი
	მონაწილეები განმარტავენ ეფექტური აღმზრდელ-პედაგოგის  ძირითად მახასიათებლებს
	ნაბიჯი 1. ტრენერი მონაწილეებს სთხოვს გაიხსენონ მათთვის საუკეთესო მასწავლებელი/აღმზრდელი/ ლექტორი.  რომელიც განსაკუთრებით ახსოვთ და ჩამოთვალონ მისი 3 ძირითადი მახასიათებელი. ტრენერს მონაწილეთა  მოსაზრებები გადააქვს ფლიპჩარტზე და განიხილავს მათ

ნაბიჯი 2. ტრენერი საკითხავ მასალას  „აღმზრდელ- პედაგოგის როლი’’ ყოფს 4 ნაწილად. აგრეთვე მონაწილეებსაც ყოფს 4 ჯგუფად და თითო ჯგუფს სთხოვს თითო ნაწილის წაკითხვას. მასალის გაცნობის შემდეგ  თითოეული ჯგუფი წარმოადგენს პრეზენტაციას – აღმზრდელ-პედაგოგის როლის შესახებ.  

ნაბიჯი 3. ტრენერი აჯამებს მონაწილეების პრეზენტაციებს და ხაზს უსვამს ეფექტური აღმზრდელის ძირითად მახასიათებლებს, რის შემდეგაც საჭიროების შემთხვევაში აკეთებს მოკლე ინტერაქტიურ ლექციას თემაზე: აღმზრდელ-პედაგოგის  როლი.
	60 წუთი
	დაფა, მარკერები

პრეზენტაცია  საკითხავი მასალა 

	26.2
	სწავლების მრავალფეროვანი სტრატეგიები
	მონაწილეები ჩამოთვლიან და განმარტავენ სწავლების ეფექტურ სტრატეგიებს
	ნაბიჯი 1. ტრენერი გონებრივი იერიშის მეთოდის გამოყენებით სთხოვს მონაწილეებს ჩამოთვალონ საკუთარ პრაქტიკაში, ბავშვის აღზრდისა და განათლების  პროცესში რა სტრატეგიებს/მეთოდებს იყენებენ. ტრენერს მონაწილეთა მოსაზრებები გადააქვს ფლიპჩარტზე.  

ნაბიჯი 2. ტრენერი წარმოადგენს პრეზენტაციას სწავლა-სწავლების მრავალფეროვანი მეთოდების/სტრატეგიების შესახებ. პრეზენტაციის ბოლოს სასურველია ტრენერმა ჰკითხოს ჯგუფს, თუ რა სტრატეგიებს იყენებდა თავად ტრენერი მთელი ტრენინგის მსვლელობის დროს. 

შენიშვნა ტრენერს: დაეხმარეთ მონაწილეებს პრეზენტაციაში მოსმენილი მეთოდების დაკავშირებაში ტრენინგზე გამოყენებულ სტრატეგიებთან. 

ნაბიჯი 2: ტრენერი სთხოვს მონაწილეებს 24-ე სესიის დროს შედგენილ დღის გეგმაში დაამატონ აღმზრდელ-პედაგოგის  როლი და გამოყენებული მეთოდები.
	60 წუთი
	დაფა, მარკერი

პრეზენტაცია 


სესია 27
	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	27.1
	ემოციური განვითარების ხელშეწყობა
	მონაწილეებს შეუძლიათ ემოციური განვითარების ხელშემწყობი სტრატეგიების დაგეგმვა
	ნაბიჯი 1. ტრენერი გონებრივი იერიშის მეთოდის გამოყენებით სთხოვს მონაწილეებს ჩამოთვალონ, თუ როგორ უწყობენ ხელს საკუთარ პრაქტიკაში ბავშვების ემოციურ განვითარებას. ტრენერი ჩამოთვლილ სტრატეგიებს აფიქსირებს დაფაზე.
ნაბიჯი 2. ტრენერი მონაწილეებს უჩვენებს ვიდეოს და სთხოვს მცირე ჯგუფებში  განიხილონ, თუ  რა გზებს იყენებს უფროსი ბავშვების ემოციური განვითრების ხელშესაწყობად. განიხილავს დიდ ჯგუფში მათ აზრებს და აჯამებს. 

ნაბიჯი 3. ტრენერი წარმოადგენს პრეზენტაციას – ემოციური გავითარების ხელშეწყობის შესახებ.

ნაბიჯი 4. ტრენერი სთხოვს მონაწილეებს მცირე ჯგუფებში გაიხსენონ საკუთარი პრაქტიკიდან შემ-თხვევა ემოციური სირთულეების მქონე აღსაზრდე-ლის შესახებ და დაგეგმონ მისი ჩართულობის და განვითარების ხელშემწყობი სტრატეგიები. 

ნაბიჯი 5. ტრენერი ისმენს თითოეული ჯგუფის გეგმას და აძლევს უკუკავშირს. 
	60 წუთი
	https://www.youtube.com/watch?v=fpUfKL0ogdM
პრეზენტაცია 

ფლიპჩარტი, მარკერები

	27.2
	სოციალური უნარების ხელშეწყობა/კონფლიქტების მართვა
	მონაწილეებს შეუძლიათ პროსოციალური ქცევის ხელშემწყობი სტრატეგიების დაგეგმვა
	ნაბიჯი 1. ტრენერი გონებრივი იერიშის მეთოდის გამოყენებით სთხოვს მონაწილეებს ჩამოთვალონ, თუ როგორ უწყობენ ხელს საკუთარ პრაქტიკაში ბავშვების სოციალურ განვითარებას. ტრენერი ჩამოთვლილ სტრატეგიებს აფიქსირებს დაფაზე.
ნაბიჯი 2. ტრენერი მონაწილეებს უჩვენებს ვიდეოს და სთხოვს მცირე ჯგუფებში  განიხილონ, თუ რა გზებს იყენებს უფროსი ბავშვების სოციალური განვითარების ხელშესაწყობად. 

ნაბიჯი 3. ტრენერი წარმოადგენს პრეზენტაციას – სოციალური უნარების განვითარების ხელშეწყობის შესახებ. 

ნაბიჯი 4. ტრენერი სთხოვს მონაწილეებს მცირე ჯგუფებში გაიხსენონ საკუთარი პრაქტიკიდან შემ-თხვევა სოციალური ქცევის სირთულეების მქონე აღსაზრდელის შესახებ. ამის შემდეგ ტრენერი  მონაწილეებს აწოდებს მასალას კონფლიქტის მართვის ნაბიჯების შესახებ და სთხოვს მიღებულ ინფორ-მაციაზე დაყრდნობით დაგეგმონ მისი ჩართულობის და განვითარების ხელშემწყობი სტრატეგიები. 

ნაბიჯი 5. ტრენერი ისმენს თითოეული ჯგუფის პრეზენტაციას  და აძლევს უკუკავშირს.
	60 წუთი
	ფლიპჩარტი, მარკერები
https://www.youtube.com/watch?v=WsAC7LIpRmI
პრეზენტაცია  საკითხავი მასალა 

https://www.youtube.com/watch?v=9r№a57FRVRM


სესია 28

	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	28.1
	ენა, მეტყველება, კომუნიკაციის ხელშეწყობა
	მონაწილეებს შეუძლიათ ენობრივი უნარებისა და კომუნიკაციის ხელშემწყობი სტრატეგიების დაგეგმვა
	ნაბიჯი 1. ტრენერი სთხოვს მონაწილეებს გაიხსენონ ბავშვის აღზრდისა და განათლების სტანდარტიდან სფერო – კომუნიკაციური უნარების, ენისა და მეტყველების განვითარება, ასევე თემატური მიმართულება – წიგნიერება. ააქტიურებს მონაწილეთა გამოცდილებას, ეკითხება, თუ  როგორ უწყობენ ხელს აღნიშნული  სფეროს განვითარებას. 

ნაბიჯი 2. ტრენერი მონაწილეებს სთავაზობს ქვემოთ მოცემულ აქტივობას, რომლის გათამაშების შემდეგ ეკითხება მონაწილეებს, რა უნარების განვითარებას უწყობს ხელს აღნიშნული თამაში.

აქტივობის ინსტრუქცია: მონაწილეებს დაულაგეთ 4-5 სიტყვა/გამოსახულება (მაგ ლოტოს ბარათები) თანმიმდევრობით და სთხოვეთ თანმიმდევრობის დაცვით მოიგონონ პატარა მოთხრობა. მაგალითად:  ბატი; სახლი;  ვარდი; კატა;  ნოტები. შეგიძლიათ გაუზიაროთ ერთ-ერთი ამბავი რომელიც ბავშვის შექმნილია.
· ბავშვის მოგონილი ამბავი:  ბატი დიდი თვალებით მდინარეს უყურებდა, მდინარეში სახლი მოცურავდა, სახლზე  წითელი ვარდები ეხატა, სახლის ფანჯარასთან კატას ნოტები ეჭირა და მღეროდა რირუუ-რარუუუ.

ნაბიჯი 3. მონაწილეები მცირე ჯგუფებში მუშაობენ მიწოდებულ შემთხვევებზე, სადაც აღწერილია აღნიშნული სფეროს ხელშემწყობი სტრატეგიები. განიხილავენ, თუ რა გზებს იყენებს უფროსი კონკრეტულ ქეისში.

ნაბიჯი 4. ტრენერის პრეზენტაცია – ენა, მეტყველება, კომუნიკაცია და ადრეული წიგნიერების ხელშეწყობა.

ნაბიჯი 5. ტრენერი მონაწილეებს სთხოვს გაიხსენონ საკუთარი პრაქტიკიდან შემთხვევა ენობრივი და კომუნიკაციური სირთულეების მქონე აღსაზრდელის შესახებ  და მცირე ჯგუფებში  დაგეგმონ მისი ჩართულობის და განვითარების ხელშემწყობი სტრატეგიები. ტრენერი ისმენს თითოეული ჯგუფის გეგმას და აძლევს უკუკავშირს.
	60 წუთი
	ფლიპჩარტი, მარკერები

ლოტო გამოსახულებით 

სამუშაო რვეული 

პრეზენტაცია 



	28.2
	მაღალი დონის აზროვნების უნარების ხელშემწყობა
	მონაწილეებს შეუძლიათ კოგნიტური უნარების ხელშემწყობი სტრატეგიების დაგეგმვა
	ნაბიჯი 1. ტრენერი მონაწილეებს სთავაზობს გაიხსენონ ბავშვის აღზრდისა და განათლების სტანდარტიდან სფერო – შემეცნებითი განვითარება. ასევე ეკითხება მათი გამოცდილების შესახებ, თუ როგორ უწყობენ ხელს აღნიშნული სფეროს განვითარებას. 

ნაბიჯი 2. პრეზენტაცია – შემეცნებითი სფეროს განვითარების ხელშეწყობა (ტრენერი განსაკუთრებულ აქცენტს  აკეთებს  მაღალი დონის აზროვნების უნარების ხელშეწყობის მნიშვნელობაზე).

ნაბიჯი 3. მონაწილეები მცირე ჯგუფებში  იხსენებენ საკუთარი პრაქტიკიდან შემთხვევას კოგნიტური სირთულეების მქონე აღსაზრდელის შესახებ და გეგმავენ მისი ჩართულობის და განვითარების ხელშემწყობ სტრატეგიებს. 

ნაბიჯი 4. ტრენერი ისმენს თითოეული ჯგუფის გეგმას და აძლევს უკუკავშირს.
	60 წუთი
	ფლიპჩარტი, მარკერები

პრეზენტაცია 




სესია 29

	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	29.1
	მოტორული სფეროს ხელშეწყობა
	მონაწილეებს შეუძლიათ მოტორული უნარის ხელშემწყობი აქტივობების დაგეგმვა
	ნაბიჯი 1. ტრენერი გონებრივი იერიშის მეთოდის გამოყენებით, სთხოვს მონაწილეებს გაიხსენონ,  თუ როგორ უწყობენ ხელს  ბავშვების მოტორულ განვითარებას? აგრეთვე, სთხოვს დააკონკრეტონ  დღის რომელ მონაკვეთში მიმართავენ მსგავს აქტივობებს?  რა ტიპის აქტივობებს იყენებენ? დიდ თუ მცირე ჯგუფებში ახორციელებენ მათ? ტრენერს მონაწილეთა მოსაზრებები გადააქვს ფლიპჩარტზე. 

ნაბიჯი 2. ტრენერი აკეთებს პრეზენტაციას: მოტო-რული განვითარება

ნაბიჯი 3. თემის შეჯამების დროს ტრენერი ყურადღე-ბას კიდევ ერთხელ ამახვილებს  შემდეგ საკითხებზე:

· განსხვავებული გეგმის ფორმები;

· გეგმაში დიდ და მცირე ჯგუფურ აქტივობებს შორის ბალანსის გათვალისწინების მნიშვნელობა;

· უფროსისა და ბავშვის მიერ ინიცირებული აქტივობების ბალანსის მნიშვნელობა;

· ხმაურიანი და მშვიდი აქტივობების მონაცვლეობა;

· დღის განრიგში შერეული ასაკისა და ინდივიდუალური თავისებურებების გათვალისწინება. 
	60 წუთი
	ფლიპჩარტი, მარკერები

პრეზენტაცია 



	29.2
	მულტიდის-ციპლინური გუნდის მუშაობის მნიშვნელობა
	მონაწილეებს შეუძლიათ გუნდური მუშაობის მნიშვნელობის განმარტება
	ნაბიჯი 1: ტრენერის პრეზენტაცია განვითარების ინდივიდუალური გეგმის წარმოებაზე. 

ნაბიჯი 2. ტრენერი ეკითხება მონაწილეებს რამდენად ხშირად მიმართავენ გუნდურ მიდგომას ბავშვებთან მუშაობაში, რამდენად აქვთ კომუნიკაცია გარე სერვისებთან და მათ თანამშრომლებთან, რა მიზნით ხდება ეს.

ნაბიჯი 4. ტრენერი განიხილავს ქეისის, სადაც  პრობ-ლემის გადაწყვეტისთვის საჭიროა თემში არსებულ სერვისებთან თანამშრომლობა. 

ნაბიჯი 5. ტრენერი მართავს დისკუსიას დასრულე-ბულ დღის გეგმებზე: რამდენად მისაღებია, რამდენად ითვალისწინებენ აღმზრდელები პროცესის დაგეგმვი-სა და წარმართვისას ყველა აღნიშნულ კომპონენტს. 

ნაბიჯი 6. ტრენერი მონაწილეებს ურიგებს ქესისის აღწერას, განვითარების ინდ. გეგმის  ცარიელ ფორმას და სთხოვს მათ მცირე ჯგუფებში გეგმის გაწერას. 
	60 წუთი
	პრეზენტაცია 

ფლიპჩარტი, მარკერები

სამუშაო რვეული 


სესია 30 
	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	30.1
	ბავშვზე ორიენტირებული ღონისძიებების პრინციპები, დაგეგმვა და განხორციელება
	მონაწილეებს შეულიათ ბავშვზე ორიენტიებული რამოდენიმე ღონისძიების დაგეგმვა
	ნაბიჯი 1. ტრენერი მონაწილეებს სთხოვს მოიფიქრონ და ჩამოწერონ ბავშვზე ორიენტირებული ღონისძიე-ბების მახასიათებლები.
ნაბიჯი 2. ტრენერი მონაწილეებს უჩვენებს ნებისიმიე-რი ადრეული და სკოლამდელი აღზრდისა და განათ-ლების დაწესებულების „ზეიმის” ამსახველ ვიდეოს ინტერნეტიდან, ან სთხოვს, რომ საკუთარი პრაქტიკი-დან გაიხსენონ  ჩატარებული ღონისძიებები და შეადარონ ის მათ მიერ ჩამოწერილ მახასიათებლებს. ტრენერი წარმართავს დისკუსიას, თუ  რამდენად არის ბავშვზე ორიენტირებული განხილული ღონისძიებები.

ნაბიჯი 3. მონაწილეები ჩამოთვლიან რამდენიმე დღესასწაულს, რომლებლსაც  ყოველთვის აღნიშნავენ მათ დაწესებულებაში. ტრენერი ჩამოთვლილ თემებს გადაანაწილებს მცირე ჯგუფებში და სთხოვს მონაწილეებს დაგეგმონ ბავშვზე ორიენტირებული პროცესი. 

ნაბიჯი 4. ნამუშევრების გაზიარების შემდეგ ტრენერი აკეთებს პრეზენტაციას ბავშვზე ორიენტირებული ღონისძიების შესახებ. 
	70 წუთი
	დაფა, მარკერები

პრეზენტაცია 



	30.2
	თემის შეჯამება
	მონაწილეს შეუძლია პრაქტიკაში გამოყენებული  მეთოდოლოგიის რეფლექსია
	ნაბიჯი 1. ტრენერი ურიგებს მონაწილეებს მცირე ჯგუფებში ქეისებს, სადაც აღწერილია კონკრეტულ ჯგუფში მიმდინარე პროცესი, მონაწილეები აღმოაჩე-ნენ ამ პროცესში სირთულეებს და როლურად გაითამა-შებენ სუპერვიზიას ადრეული და სკოლამდელი აღზრდისა და განათლების დაწესებულების  თანამ-შრომლებთან. 

ნაბიჯი 2. მონაწილეები  მცირე ჯგუფებში კითხუ-ლობენ დარჩენილ მუხლებს ადრეული და სკოლამდე-ლი აღზრდისა და განათლების დაწესებულებების გარემოსა და სასწავლო-აღმზრდელობითი პროცესის ხარისხის სტანდარტიდან.  შემდეგ კი სხვა ჯგუფის წევრებს წარუდგენენ პრეზენტაცას მათ მიერ დამუშა-ვებულ ნაწილზე. 

ნაბიჯი 3. ტრენერი აჯამებს თემას და სთხოვს მონაწილებს გააკეთონ ჩანაწერები დღის აღმოჩენებთან დაკავშირებით და სურვილის შემთხვევაში გაუზიარონ ჯგუფსაც. 
	50 წუთი
	სამუშაო რვეული 

საკითხავი მასალა 


სესია 31 

	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	31.1
	თვითრეფლექსია
	მონაწილეს შეუძლია საკუთარი პროფესიული საჭიროებების რეფლექსია
	აღწერა: აღმზრდელ-პედაგოგის პროფესიული სტან-დარტი არის დოკუმენტი, რომელიც განსაზღვრავს აღმზრდელ-პედაგოგის პროფესიული საქმიანობის განხორციელებისთვის საჭირო ღირებულებებს, ცოდ-ნასა და უნარებს. 

ნაბიჯი 1. ტრენერი ეკითხება მონაწილეებს, მათი აზრით თუ რა მნიშვნელობა აქვს თვითშეფასებას? როგორ მუშაობენ საკუთარ თავზე და ცდილობენ პროფესიულ განვითარებას? ვინ და როგორ შეიძლება ეხმარებოდეთ მათ? პროფესიული განვითარებისთვის რა პირობები სჭირდებათ? მონაწილეები მსჯელობენ და გამოთქვამენ  მოსაზრებებს, იმართება დისკუსია. 

ნაბიჯი 2. ტრენერი ჩამოწერს გამოთქმულ მოსაზ-რებებს დაფაზე და თემის შესაჯამებლად  წარადგენს პრეზენტაციას პროფესიული განვითარების შესახებ.

ნაბიჯი 3. ტრენერი მონაწილეებს მცირე ჯგუფებში  ურიგებს საკითხავ მასალას „რეფლექსიური წერის“ შესახებ, მონაწილეები კითხულობენ და იხსენებენ ერთ მაგალითს საკუთარი პრაქტიკიდან (აღწერენ სააღ-მზრდელო პროცესში მიმდინარე მოვლენას), რომლის რეფლექსიასაც ახდენენ მოყოლისას. ტრენერი თი-თოეულ ჯგუფთან მიდის  აძლევს უკუკავშირს, თუ  რამდენად რეფლესიურია მათი მონათხრობი. ტრენერი სვამს დამატებით შეკითხვებს საჭიროების შემთხვე-ვაში. 
	60 წუთი
	დაფა, მარკერები, ფლიპჩარტი

პრეზენტაცია 

საკითხავი მასალა 



	31.2
	თვითრეფლექსია
	მონაწილეს შეუძლია საკუთარი პროფესიული საჭიროებების რეფლექსია
	ნაბიჯი 1. ტრენერი მონაწილეებს სთავაზობს აქტივო-ბას საკუთარი პროფესიული საჭიროებების გასაანალი-ზებლად.  

ტრენერი მონაწილეებს ურიგებს აღმზრდელ-პედაგოგის სტანდარტს. მონაწილეები სტანდარტის თითოეულ ბულეტს აფასებენ საკუთარ თავთან მიმართებაში.   

შენიშვნა ტრენერს: მნიშვნელოვანია პროცესში ტრე-ნერი თვალს ადევნებდეს მონაწილეების მუშაობას, შეკითხვების შემთხვევაში არჩევდეს მათთან ერთად  პრობლემურ საკითხებს.  
	60 წუთი
	საკითხავი მასალა 


სესია 32
	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	32.1
	პროფესიული წინსვლა
	მონაწილე აკეთებს საკუთარი პროფესიული  ზრდის გეგმას
	 ნაბიჯი 1. მონაწილეები ერთვებიან აქტივობაში, რომელიც დაეხმარება მათ როგორც ტრენინგის მანძილზე მიღებული ინფორმაციის გააზრებაში,  ასევე პროფესიული წინსვლის გეგმის შედგენაში. ეს აქტივობა დაეხმარება თავად ტრენერსაც ნაწილობრივ დაადგინოს საკუთარი ტრენინგის ეფექტიანობა. ტრენერი მონაწილეებს სთავაზობს შემდეგი სქემის შევსებას:  რა ვიცოდი? რა აღმოვაჩინე? რა მინდა შევძლო?

ნაბიჯი 2. მონაწილეები ნამუშევრებს გამოფენენ კედლებზე. თითოეულ მონაწილეს ეძლევა დათვალიე-რებისა და შეკითხვების დასმის შესაძლებლობა.  დასაშ-ვებია აგრეთვე, მონაწილეთა სურვილის შემთხვევაში ინდივიდუალური პრეზენტაციების წარმოდგენა. 
	80 წუთი
	ფურცლები, ფერადი ფანქრები

	32.2
	შეჯამება
	
	ნაბიჯი 1. ტრენერი აძლევს უკუკავშირს მონაწილეებს და აკეთებს ტრენინგის შეჯამებას. აგრეთვე შეახსენებს  დავალებას, რომელიც მათ ტრენინგის დასრულების შემდეგ უნდა გააკეთონ. კითხვების არსებობის შემთხვე-ვაში ტრენერი იტოვებს დროს მონაწილებთან ტექნიკური საკითხების დასაზუსტებლად (დავალების გადმოგზავნა, შეფასება, ტესტირება და სხვა).  
	40 წუთი
	დაფა, მარკერები


სესია 33

	№
	თემა/აქტივობა
	აქტივობის მიზნები
	მოკლე აღწერა
	დრო
	რესურსები

	33.1
	ტესტირება
	
	ნაბიჯი 1. მონაწილეებს აცნობთ ტესტირების პროცე-დურებს და ათანხმებთ საორგანიზაციო საკითხებს, შემდეგ ურიგებთ სამუშაო (ტესტის) ფურცლებს.  
	10 წუთი
	ტესტის სამუშაო ფურცელი

	33.2
	ტესტირება
	
	ნაბიჯი 1. ტესტირება
	110 წუთი
	ტესტის სამუშაო ფურცელი


33

